Mësuesit, midis Sfidës dhe Nderimit

Mësuesit janë qytetarët që  e përjetojnë në tërë përmasat realitetin e sotshëm për shkak të natyrës së profesionit të tyre. Ata ndeshen me tërë nyjen e koklavitur të problemeve të shoqërisë sonë. Mësuesit gjatë tranzicionit postdiktaturë u gjendën në radhët e para të njerëzve të varfër, në një shoqëri që sa vjen e polarizohet. Ata gjenden para sfidave të tilla si : të jesh idealist në një shoqëri që sa vjen dhe bëhet më pragmatiste. Të jesh humanist në një shoqëri që, e dalë nga diktatura e izolimi i egër, ka humbur cdo lloj ndjeshmërie njerëzore. Në dorën e tyre është e nesërmja e këtij qytetrimi që synon të integrohet në Europën e pasur. Në dorën e njerëzve më të varfër të këtij vendi gjendet pikërisht e nesërmja e këtij vendi. A e dinë të gjithë këtë? Nëse sot kemi në parlament individë me mendje të ngushtë, nesër mos u habitni kur të të dëgjoni fjalime deputetësh që lexojnë me shkronja e rrokje, atë që ua kanë shkruar të tjerët. Mos u habitni ku të japin drejtësi individë që nuk kanë lexuar asnjë faqe libri gjatë gjithë jetës së tyre. Mos u habitni kur në krye të bashkisë të vijnë milionerë që do të firmosin me gishtin e lyer në bojë. Mos u habitni kur e gjithë administrata të bjerë në dorë të njerëzve të pagdhëndur me diploma e tituj. 


Mësuesit sot gjenden në një skuadër me individë që kanë hyrë ilegalisht në shkollë duke blerë nota e diploma. Atë që me mundim e ndërton mësuesi, orën tjetër e përdhos “i diplomuari”. Mësuesi i vërtetë sot gjendet  vetmuar në turmën gri  të atyre që, dikur nxënësit më të dobët në shkolla, u bënë “mësues”, se nxënësit e mirë nuk preferojnë të ndjekin studimet për mësuesi për shkak të pagave të ulta.


Mësuesit për shkak të varfërisë gjenden para alternativës : Sokrat i vuajtur apo derr i  kënaqur?!  Herë-herë fiton alternativa e dytë dhe mësuesi privatizon  shërbimin, sic ndodh rëndom në mjaft shërbime publike te ne.

 Mësuesi ndjehet i fyer kur paguhet njëlloj me kolegun me të cilin e ndan një mal me libra dhe një det idesh e përvoje. Mësuesi gjendet para sfidës së formimit të qytetarit të nesërm të Europës së Bashkuar. Po si? 


Nesër është 7 Marsi, festa e mësuesit, festa e nxënësit, festa e shkollës sonë.Të gjithë qytetarët shqiptarë do të përulen para tempullit të shenjtë, shkollës. Mësuesit do të ndihen të nderuar, por a do të mundet shoqëria jonë t’i bëjë mësuesit të ndihen të nderuar e vlerësuar në gjithë ditët e vitit?!



Yzedin HIMA
Bien Flamur Rogu, Pelivan Shatri, Krenar Suku, Fatmira  Mustafaj, fiton 86-vjeçari Orhan Frashëri.

PS-ja e Beratit zgjedh lidershipin e saj

Pas një maratone  zgjedhjesh dhe votimi një anëtar  një votë u zgjodh më në fund udhëheqja e Partisë Socialiste për bashkinë e Beratit. Kryetar i PS-së për Beratin u zgjodh ekonomisti Mensur Hosha, i cili fitoi balotazhin me mësuesin e matematikës Selman Hodaj. Pak kohë pas zgjedhjes së kreut të PS-së u zgjodh edhe komiteti drejtues i kësaj dege. Bie në sy rënia e disa figurave themelore të Partisë Socialiste në Berat si ish-deputeti i PS-së për 8 vjet  me radhë Flamur Rogu, ish-prefekti i Beratit dhe ish-drejtori i tatim -taksave Krenar Suku, kryetari aktual i  qarkut të Beratit Pelivan Shatri, ish-drejtoresha e DAR dhe sekretaria e PS-së së qarkut në Berat Fatmira Mustafaj, ish-kryetari i bashkisë Nikollaq Mata e drejtori i marrëdhënieve me jashtë në këshillin e qarkut Ymer Kordha etj.

Ndër fituesit kryeson listën z. Fadil Nasufi, kryetari aktual i bashkisë. Pas e ndjekin 11 punonjës dhe të zgjedhur në bashkinë e Beratit. Rreth 25% e këtij komiteti janë në bashkinë e Beratit.

Anëtari më i vjetër i komitetit drejtues të Partisë Socialiste të Beratit është shoku Orhan Frashëri ish-prokuror i diktaturës komuniste me moshë 86-vjeç.
Komiteti drejtues

Burra
1. Mensur Hoxha

2. Fadil Nasufi, 61 vota.

3. Arben Baxhia, 61 vota

4. Aleksandër Bode, 58 vota.

5. Ali Qeseja, 42 vota.

6. Artur Çepani, 54 vota.

7. Asqeri Toska, 56

8 Bashkim Meta, 48.

9. Çlirim Brisku, 54 vota.

10. Dervish Hoxha, 44 vota

11.Fatmir Shehu, 53

12.Feim Bruka, 48

13.Hajredin Lybeshari, 38.

14.Jashar Buba, 50. 

15.Mihal Kolani,48

16.Orhan Frashëri, 43.

17.Petrit Bejko, 44.

18. Qazim Koxhaj, 38.

19. Redin Kusta, 36.

20. Seit Dhëmbo 45.

21. Selman Hodo, 46.

22. Shpëtim Dyrmishi, 48.

23. Stavri Gërmau, 48.

24. Stavri Ceca, 42.

25. Tosum Hodaj, 36.

26. Vladimir Kumaraku, 50.

27. Xhevair Cenollari, 39.

28. Vullnet Zylyftari 44.

29. Faik Shosha 


Femra
1. Armanda Shabani 72

2.Fatbardha Çelo, 71.

3. Juleida Gërxhi 69

4. Feruze Kashari 64

5. Nafie Pilafi, 63.

6. Lumturi Dyrmishi 62

7.Evgjeni Pelivani 62.

8. Gora Zaimi 60

9. Juliana Velçani 59

10. Lefteri Mehmeti 56

11. Fëllëza Hajdari 55

12. Valentina Bushamaku 54
Osumi mbledh pushtetarë dhe specialistë të hidroteknikës 
Rreziku i permbytjeve nga lumi Osum si dhe demet e shkaktuara prej tij kanë bërë që të zhvillohet në prefekturën e qarkut Berat nën drejtimin e prefektit z. Roland Bejko një takim për masat për mbrojtjen nga përmbytjet e lumit,  një kujtesë dhe tërheqje vëmëndje për firmat që shfrytëzojnë interet lumore si dhe  për përdorimin e ujit.

Qellimi i këtij takimi ishte bashkërendimi i veprimtarisë së institu-cioneve  qendrore ne nivel vendor (bordi i kullimit, drejtoria rajonale e bujqesise, ushqimit dhe mbrojtjes se konsumatoreve), me organet e qeverisjes vendore qe demtohen nga vershimet e lumit Osum. Si dhe te sensibilizoje donatoret per investime ne sistemimin e shtratit te lumit Osum.

Në këtë takim merrnin pjesë: Sekretari i Këshillit Kombëtar të Ujit (MMAU), z. Skëndër Hasa, kryetari i këshillit të basenit ujëmbledhës Seman (prefekti i qarkut Fier), z. Gramoz Myslymi, përfaqësues i bankës botërore (Projekti PMU) Hajri Esmaili, drejtori i drejtorisë së ujërave (NBUMK) z. Esat Hasani. Gjithashtu moren pjesë kryetarët e bashkive të rajonit, drejtorë të drejtorisë së kujdesit shëndetsor parësor, agjencia e ruajtjes së mjedisit, policia ndërtimore, policia e qarkut, tatim-taksa dhe drejtoria rajonale e shfrytëzimit të transportit rrugor Berat. 

Takimi u hap nga prefekti i qarkut Berat, z.Roland Bejko, i cili pasi falenderoi pjesëmarrësit, theksoi se qëllimi i këtij takimi është evidentimi i dëmeve të shkaktuara nga përmbytjet, puna e deritanishme e strukturave për menaxhimin e pasojave dhe parandalimin e tyre në të ardhmen. Gjithashtu në këtë takim ai kërkoi sensibilizimin e organeve të qevirisjes vendore dhe donatorët për të bashkërenduar punën për kryerjen e investimeve me qëllim mbrojtjen e shtetasve dhe pronës nga përmbytjet e lumit Osum. 

Më pas dy specialistët në institucionin e prefektit, z. Halim Koxhai dhe z. Kostandin Ndini,  pasqyruan një material të bollshëm të gjendjes aktuale të shtratit të lumit Osum, një historik përmbytjesh dhe investimesh në vitet paraardhese si dhe pikat me emergjente për evitimin e fenomenit të gërryerjes dhe përmbytjes.                                                                              

Së qarku të Beratitë përshkohet mespërmes nga lumi Osum.

Gjithashtu territori i qarkut përshkohet nga një numer i madh përrenjsh malore, te cilet ne periudhen e vjeshtes e te pranveres dalin nga shtreterit e shkaktojne deme te mëdha.

Qyteti i Beratit është me i rrezikuari nga permbytjet. Në 50 vjetët e fundit ai ka njohur disa përmbytje të mëdha, si ato të viteve 1962, 1972, 1983 dhe 2002.

Pak histori
Qarku i Beratit ndodhet ne pjesen qendrore-jugore të Shqiperise, në një reliev të larmishem që fillon nga fusha e Myzeqese se Vogel, duke vazhduar me një sistem kodrash dhe më tej në zonen e Skraparit perfundon me male të larta e të thepisura si ai i Tomorit, Ramies, etj.

Rrethi i Beratit dhe i Kuçovës karakterizohet nga klima mesdhetare kodrinore. Rrethi i Skraparit karak-terizohet nga klima mesdhetare malore. Sasia e rreshjeve mesatare vjetore në qarkun e Beratit është  mbi 1200 mm ne vit. Periudhat më me lagështi jane vjeshta e pranvera. Qarku i Beratit pershkohet mespërmes nga lumi Osum. Gjithashtu territori i qarkut përshkohet nga një numër i madh përrenjsh malore, te cilet ne periudhen e vjeshtes e te pranveres dalin nga shtreterit e shkaktojne deme të mëdha.

Disa të dhëna të përmbytjes të muajit shtator 2002 
Ne qarkun e Beratit u demtuan rreth 1000 ha toke, 8 ura pasarela,10 shkolla, 1 ujesjelles, 23 stacione pompimi, 52 elektropompa,1 HEC lokal (Bogova), 80 biznese të mesme e të vogla.U përmbyten 250 banesa si dhe u evakuan nga banesat 565 persona.                              

Punimet ne terren
Në zbatim të urdherit të prefektit të qarkut, nr. 163, date 24.11.2005, filloi pastrimi i shtratit te lumit Osum nga mbetjet e ngurta dhe depozitimet e lumit në segmentin midis dy urave. Për zbatimin e këtij urdhëri u përdor mjeti i bordit të kullimit Berat.U punua rreth 96 ore punë (12 ore në dite).U zgjerua seksioni i gjallë i lumit nga 8 deri ne 16 m2. U zhvendosën rreth 10 mijë m3 dhera. U konsumua rreth 1400 litra karburant. E gjithe kjo punë u realizua me 133 mije leke, fond i buxhetit të shtetit për emergjencat.                                                                                                          



Punimet në terren


Në zbatim të Urdherit të Prefektit të Qarkut nr. 163, date 24.11.2005 filloi pastrimi i shtratit te lumit Osum nga mbetjet e ngurta dhe depozitimet e lumit ne segmentin midis dy urave. Sipas specialistëve shkak i përmbytjeve janë: mbushja e shtratit të lumit dhe e perrenjve me aluvione dhe nga hedhjet e pakontrolluara të mbetjeve të ndryshme. Mungesa e investimeve mbrojtese (argjinatura, penela, etj). Mosriparimi në kohe i dëmtimeve të veprave mbrojtese Cilesia e dobët e punimeve në veprat mbrojtese. Ndertimet në shtratin e lumit dhe të përrenjve. Vetem në shtratin e lumit Osum, në bashkine Berat, në periudhen 1990-2005 janë ndertuar disa dhjetra objekte, pa kryer më parë studim për mbrojtjen nga përmbytjet e lumit.Shfrytezimi pa kriter i inerteve lumore. Mungesa e një projekti te pergjithshem per mbrojtjen nga permbytjet e lumit.

              
Projektet e argjinaturës  së re në Berat
Vlefta e plote e projektit të zbatimit 252 milionë leke. Në bashkine Berat është arshivuar projekti pjesor i zbatimit me vlefte 82.3 milionë leke. Ne vitin 2000 është investuar fondi 7 milionë leke (rreth 65 ml). Në vitin 2001 është investuar fondi 15 milionë leke (rreth 150 ml). Në vitin 2003 u akordua fondi 12 milionë lekë që u transferua ne sistemim asfaltim rruge. Në vitin 2004 u akordua fondi 15 milionë leke që u transferua në sistemim asfaltim rruge.

Me fondet e akorduara gjate viteve 2003 dhe 2004 mund të kishte perfunduar pjesa më problematike e argjinatures-bashkimi i perroit të Zagores me dy pjeset e perfunduara te argjinatures se re.

Më pas në këtë takim  e morën fjalën edhe përfaqësues të organeve të qevruisjes vendore si dhe sekretari i këshillit kombetar të ujërave z.Skender Hasa i cili solli eksperiencat e deritanishme në disiplinimin e lumenjve dhe parandalimin e rreziqeve nga përmbytja prej tyre. Përfaqësuesi i bankës botërore (Projekti PMU) z.Hajri Esmaili u shpreh i gatshëm për të financuar projektet që specialistët e hidroteknikës do të paraqisin në drejtim të shmangjes së rreziqeve nga përmbytjet e lumenjve. Po kështu drejtori i drejtorisë së ujërave (NBUMK) z. Esat Hasani theksoi rëndësinë e shfrytëzimit me kriter të lumenjve, pastrimin e tyre si dhe dhenien fund të shkarkimit të mbetjeve urbane dhe inerte në lumë. Në fund të takimit nga prefekti i qarkut u lanë detyra për realizimin e të cilava u shprehën të gatshëm të gjithë pjesëmarrësit. Po kështu në fund të takimit bënë një vizitë në komunën Otllak nga ku panë nga afër dëmet e shkaktuara nga përmbytjet e lumit Osum.  

Abedin Kaja
Intervistë me drejtorin e Drejtorisë së Mirëmbajteve 

të Rrugëve, z. Astrit Qafa
Si funksionon dhe çfare detyrash ka  drejtoria juaj :

Drejtoria e Mirembajtjes se Rrugeve Berat ka ne organiken e vete 19 vete. Fuqi punetore  prej 15 vetash  eshte e ndare ne dy grupe. Ato punojne  ne segmentet rrugore ku ndihet e nevojshme. Numri i fuqise punetore eshte i vogel duke patur parasysh kilometrazhin qe mbulojme. D.M.Rr  Berat mbulon 118 Km rrruge. Segmentet rrugore qe mbulon D.M.Rr Berat jane: Berat – Ure- Kuçi,    K/ Poshnjes – Velmish, Uznove – Polican, UraVajgurore–Kuçove, Kuçove- Dragot dhe Berat-Gllave. Detyrat kryesore te Drejorise se Mirembajtjes se Rrugeve ndahen ne mirembajte rutine dhe mirembajtje periodike. Me mirembajte rutine kuptohet mbushja e gropave, pastrimi i kanaleve, pastrimi i bankinave kurse me mirembajtje periodike kuptohet riveshja me asfalto beton dhe  riparimi i veprave te artit.

Duke pare gjendjen jo te mire te rrugeve  sidomos ne aksin Berat – Ure-Kuci duam te dime cfare eshte parashikuar ne buxhetin e vitit 2006 per mirembajtjen e rrugeve nacionale qe mbulon D.M.Rr Berat.

E kuptoj shqetesimin per gjendjen aktuale te rugeve. Kjo gjendje eshte si pasoje e amortizimit te madhe te ketyre akseve rrugore. Ne aksin rrugor Berat- Ura Vajgurore nuk eshte bere asnje investim qe ne momentin e ndertimit . Ne kete gjendje amortizimi, shirat e diteve te fundit kane shkaktuar demtime te konsiderushme. Me gjthe nderhyrjen per të disaten here brenda tre muajve te fundit, ne mbushjen e gropave me metoden e penetrimit gjendja eshte e veshtire. Dua te beje te ditur per lexuesit e gazetes qe nderhyrja per riparimin e ketyre demtimeve kerkon kohe te thate dhe temperature mbi 15 grade. Kjo eshte arsyeja qe eshte e pamundur nderhyrja ne keto momente. Me t’u krijuar kushtet e mesiperme do te nderhyjme ne gjithe aksin Berat- Ura e Kuçit per eliminimin e gjithe gropave te krijuara.Ne buxhetin e vitit 2006 jane parashikura fonde te mjaftueshme per te mbajtur rruget ne gjendje optimale. Pas nderhyrjes per mbushjen e gropave me metoden e penetrimit ne muajin maj keto siperfaqe te demtuara te rrugeve do shtrohen me asfaltobeton. Ne gjashtëmujorin e dyte me fonde te buxhetit te shtetit , do te investohet ne keto segmente rrugore. Ky investim do te zgjidhë problemin per nje kohe te gjate.


Para pak kohe ne Institucionin e e Prefektit u zhvillua nje konference kushtuar mirembajtjes se rrugeve. Ne kete takim per Drejtorine tuaj u lane detyra. Ku jeni me realizimin e tyre. 

Detyrat per D.M.Rr  permblidhen ne dy. Pajisja e akseve rrugore me sinjalistike vertikale, dhe marrja e masave per te qene  te gatshem ne çastin e fillimit te aksionit te perbashket me pushtetin vendor dhe disa institucione dhe ndermarrje te tjera per pastrimin e kanaleve kullues  dhe te bankinave te rruges Berat- Ure kuci.


Ne zbatim te detyres se pare: 

    
 -Eshte pajisur me sinjalistike vertikale segmenti rrugor me problematike K/Poshnjes – Velmish . 


-Ne segmentet e tjere  po vendoset sinjalistika e munguar dhe po zevendesohet ajo e demtuar dhe e vjeteruar. 


-Eshte plotesuar aksi rrugor Berat- Ura Vajgurore me pervijues fosforishent. Se shpejti do filloje puna per plotesimin me kete sinjalistike edhe te segmenteve te tjera. Per sa i perket sinjalistikes akset rrugure qe mbulon drejtoria jone jane nder me te kompletuarat ne vend.

Ne zbatim te detyres se dyte kemi marre te gjitha  masat per aksionin qe do ndermerret se shpejti nen kujdesin e Prefektit te Qarkut te Beratit per pastrimin e kanaleve kullues dhe te bankinave te rruges Berat – Ure Vajgurore. 

Lajmëtari
KAM LINDUR NË NJË FAMILJE TË THJESHTË ARVANITASE

NGA NËNA KAM MËSUAR GJUHËN E BUKUR SHQIPE

Në fillim menduam që me imzot Ignantin të bënim një bisedë të shkurtër me ndrojtjen se ai do të ishte shumë i zënë me punë pasi siç edhe na thonë në mitropoli për shkak të ngarkesës që ai  ka në punë,  nuk i bënë më tepër se 3-4 orë gjumë në natë. Sapo ulesh për të biseduar me imzot Ignatin, vetja të duket sikur je në një botë tjetër,vetja të duket sikur je  në botën e gjykimit, reflektimit dhe pendesës. Fjalët e tij të  urta dhe të mençura në gjuhen e bukur shqipe, siç e quan ai,  të krijojnë përshtypjen sikur perënditë flasin vetëm shqip ashtu siç edhe kanë folur që  në kohën e Zeusit. Biseda e filluar me Imzot Ignati ashtu e thjeshtë dhe e ngrohtë, vazhdoi gjatë. Imzot Ignati na rrëfeu gjithçka, na rrëfeu për jetën, origjinën dhe punën e tij në sherbim të besimtarve dhe kishës ortodokse duke filluar që nga Greqia dhe duke vazhduar me punën e tij në mitropolitin e shenjtë të Beratit.   
Intervistë me imzot Ignatin,  mitropolit i Mitropolisë së Shenjtë të

 Beratit, Vlorës, Kaninës dhe gjithë Myzeqesë.

Si e pritët kërkesën e Kryepiskopit Anastas për marrjen e detyrës si mitropolit i Beratit?


Para së gjithash ju falënderoj nga zemra për interesimin që tregoni për Kishën tonë Orthodhokse si dhe për mua personalisht.


Kërkesën e Kryepiskopit Anastas për marrjen e detyrës si Mitropolit i Beratit e prita me emocion të madh, por edhe me një ndrojtje personale për shkak të gjendjes së rëndë të situatës së asaj kohe dhe të vështirësive të shumta me të cilat do të përballesha.


E prita edhe me një krenari të ligjshme, duke e konsideruar si zgjedhje të Zotit, të bërë nëpërmjet Kryepiskopit Anastas, personaliteti i të cilit në lëmin fetar, por edhe në veprimtaritë e Tij kulturore, shkencore dhe shoqërore, është i padiskutueshëm, siç e ka treguar koha.


Kush është Imzot Ignati, nga vini, origjina Juaj, arsimi dhe aktiviteti Juaj fetar?

Kam lindur më 28/12/1934 në fshatin Prodhromos të rrethit të Thivës, në një familje të thjeshtë arvanitase, ku jam pagëzuar nga prindërit Luka dhe Marie Triantis me emrin Joanni. Në mënyrë të veçantë nga nëna kam mësuar gjuhën e bukur shqipe, të cilën e kam përvetësuar në mënyrë të kënaqshme.


Shkollën fillore gjashtëvjeçare e mbarova me rezultate shumë të mira në fshatin e lindjes.


Arsimin e mesëm të përgjithshëm e kryeva me rezultate të larta në Seminarët Kishtarë të qytetit Korinth dhe të ishullit Patmos.

Prej vitit 1954 deri në vitin 1960 mbarova me sukses shkollën e lartë në degën e Teologjisë pranë Universitetit të Athinës. Në të njëjtën periudhë u diplomova në shkollën e lartë të Muzikës Bizantine me rezultate të larta në kryeqytetin e Greqisë.


Që në bankat e shkollave të mesme dhe të larta i jam përkushtuar veprimtarisë së larmishme kishtare.


Kam shërbyer si katekist, duke u dhënë mësime kishtare besimtarëve të moshave dhe sekseve të ndryshme;


Jam aktivizuar si psalt i ceremonive fetare në shumë kisha; kam predikuar vazhdimisht gjatë Liturgjive Hyjnore, duke trajtuar tema të rëndësishme;


Kam dhënë në shkolla të mesme lëndë të ndryshme si: Letërsi, Gjuhë, Histori, Gjeografi dhe Teologji, të cilat më dhanë mundësinë të zgjeroja horizontin tim fetar e kulturor për t’u bërë në të ardhmen një klerik i aftë dhe i devotshëm; pasi u hirotonisa prift, në vitin 1967 kam shërbyer si Famulltar në Katedralen e Thivës, si zëvendës – Episkop në rrethin e Thivës, si Igumen, domethënë: si drejtues i murgjëve të dy manastireve; si Atë Shpirtëror i Dioqezës së rretheve Thivë dhe Livadhja.

Si shpërblim të kësaj pune të gjatë e të zellshme Zoti më bëri të denjë që të zgjidhem Mitropolit nga Sinodi i Shenjtë i Patriarkanës së Konstandinopojës me propozim të Patrikut Ekumenik, Tërëshenjtërisë së Tij Imzot Vartholomeut, më 24/06/1992. 


Për arsye të situatave të njohura të asaj kohe u hirotonisa Mitropolit më 27/07/1996. në Konstandinopojë dhe më 18/07/1998 u fronëzova në Kishën e Shen Spiridhonit si Mitropolit i Mitropolisë së Shenjtë të Beratit.


Sa shtrirje ka dioqeza juaj?

Kjo Dioqezë shtrihet në rrethet e Beratit, Vlorës, të Fierit, të Lushnjes, e të Mallakastrës. Prandaj dhe quhet qysh në kohërat e lashta Mitropolia e Shenjtë e Beratit, Vlorës, Kaninës dhe gjithë Myzeqesë.


Si u pritët nga orthodhoksët beratas, a gjetët ngrohtësinë e nevojshme për ta bërë sa më të lehtë punën tuaj?


E them me çiltërsi dhe kënaqësi të veçantë se u befasova nga pritja madhështore dhe entuziazte e orthodhoksëve beratas, e përfaqësuesve të Pushtetit vendor, e klerikëve dhe e anëtarëve të Këshillave Kishtare të Vlorës, Fierit, Lushnjes, Kuçovës e Patosit.


Kjo pritje nuk më shlyhet nga kujtesa për shkak të fjalëve të përzemërta të shumë prej të pranishmëve dhe përfaqësuesve të Komuniteteve Myslimane e Katolike, që më uronin me ngrohtësi suksese në këtë detyrë me shumë përgjegjësi, fjalë zemre, fjalë që buronin nga shpirti i tyre, fjalë shprese për ringritjen e Kishës sonë të shkatërruar nga regjimi ateist, fjalë përshëndetjeje, që më bënë ta ndieja veten si në shtëpinë time dhe t’u premtoja me gjithë shpirt se do të punoja me përkushtim dhe sakrificë, që të drejtoja këtë grigjë kaq të përvuajtur në rrugën e drejtë dhe të vërtetë të Krishtit Perëndi.

Në fillim, pasi u njohët me situatën, cilat probleme ishin më emergjente?


Sapo fillova detyrën iu përvesha punës në të gjitha enoritë, e qyteteve dhe të fshatrave të Dioqezës sonë. U përpoqa me këmbëngulje të takohesha personalisht me secilin klerik dhe me një shumicë të madhe njerëzish të besimeve të ndryshme fetare, duke komunikuar me thjeshtësi për të dëgjuar me vëmendje zërin e zemrave të tyre për mungesat, nevojat dhe kërkesat që ata më parashtronin. Me dhimbje konstatova se në përgjithësi vuanin nga varfëria e tepërt, nga sëmundje dhe halle të shumta dhe nga kërkesa për të siguruar viza për në Greqi, ku dëshironin të takoheshin me të afërmit e tyre, të shtroheshin nëpër spitale për t’u shëruar, apo për t’u punësuar që të siguronin bukën e gojës.

Shumë nga këta persona i kam ndihmuar për të zgjidhur problemet e lartpërmendura, pa bërë asnjë dallim në lidhje me përkatësinë fetare, shoqërore, partiake, apo moshore dhe gjinore. 

Një pjese të rëndësishme nevojëtarësh u kam dhënë ndihma të pakursyera në ushqime, veshmbathje, ilaçe dhe në para.


Cilat janë arritjet më të mëdha të K.O.A.SH – it. Para ‘67të dhe tani pas lirisë së besimit?


Pas viteve 90, kur në Shqipëri u rivendos e drejta e praktikimit të feve, u vu re se vendi ynë ishte rrënuar tërësisht në të gjitha drejtimet, por dëmi më i madh u ishte bërë kulteve fetare dhe klerikëve.

Përkushtimi i gjithanshëm dhe i vazhdueshëm i Fortlumturisë së Tij Imzot Anastasit, i Mitropolitëve dhe i të gjithë klerit shqiptar, por dhe i besimtarëve të flaktë orthodhoksë, bëri të mundur që brenda një periudhe të shkurtër të ringrihet nga themelet dhe të konsolidohet nga dita në ditë K.O.A.SH-i.


Arritjet më të mëdha të K.O.A.SH-it janë:

Ngritja e Akademisë Teologjike “NGJALLJA E KRISHTIT” në Shen Vlash; Çelja e shkollave të mesme të përgjithshme dhe fetare në Gjirokastër, në Jergucat, në Tiranë;


Botimi i gazetës Kishtare “NGJALLJA”, i revistave “GËZOHU” dhe “KAMBANAT”; i shumë librave kishtarë; Hirotonisja e më shumë se 130 klerikëve shqiptarë; ndërtimi nga themelet i dhjetëra kishave të reja; restaurimi i qindra kishave të dëmtuara;

Çelja dhe funksionimi i dhjetëra konvikteve për fëmijë dhe studentë; ngritja dhe funksionimi i disa kampingjeve për edukimin fetar e kulturor të vajzave dhe djemve besimtarë; organizimi i festivaleve lokale dhe kombëtare me këngë fetare dhe popullore.


Të gjitha këto arritje të mëdha natyrshëm çuan në rimëkëmbjen dhe sidomos në ngritjen e vazhdueshme të besimit në Zotin Krisht të masave të gjëra të popullit, duke shtuar së tepërmi numrin e besimtarëve orthodhoksë, të cilët me devotshmëri ndjekin vazhdimisht liturgjinë hyjnore dhe ritet e shumta orthodhokse, duke dhënë kontributin e tyre si nga ana shpirtërore, ashtu dhe nga ana materiale për të forcuar shpirtërisht dhe ekonomikisht K.O.A.SH-in. Sipas mendimit tim kjo është dhe arritja më e madhe, për të cilën jemi ngarkuar ta kryejmë sa më mirë.


Si janë marrdhëniet ndërfetare në Dioqezën tuaj?


Vazhdimisht në çdo Meshë Hyjnore përmendet shprehja shumë domethënëse “paqe midis jush të gjithëve”. Këtyre fjalëve hyjnore u përmbahet Kisha jonë Orthodhokse për të ndërtuar dhe për të mbajtur marrëdhënie të drejta ndërfetare.

Mitropoliti i shquar i Mitropolisë së Shenjtë të Beratit Anthim Aleksudhi në vitin 1868, ndër të tjera, ka shkruar: “Popullsia e Dioqezës së Beratit është e përbërë nga të Krishterë orthodhoksë apo Myslimanë. Në pikëpamje të feve ata kanë mendime të ndryshme, por në jetën shoqërore dhe familjare kanë zakone të ngjashme, flasin të njëjtën gjuhë, gjuhën amtare shqipe dhe bashkëpunojnë e bashkëjetojnë në paqe midis tyre në veprimtaritë tregtare, në punët bujqësore, në prodhimet artizanale dhe respektojnë ligjet e pushtetit mbretëror”.


Kjo tregon më sëmiri se qysh në kohët e lashta komunitetet ndërfetare kanë bashkëjetuar me dinjitet.


Edhe sot e kësaj dite Kisha e Dioqezës sonë punon me përkushtim për të trajtuar dhe për të çuar më përpara këto tradita të çmuara, duke respektuar opinionet dhe mendimet fetare, duke u treguar tolerante në vizitat reciproke, që bëjnë në rezidencat përkatëse dhe në komunikimet herë pas here për zgjidhjen e problemeve shoqërore, pa sulmuar aspak konceptet e ndryshme që ka secila bashkësi fetare.


Si qëndron problemi i pronave në Dioqezën tuaj dhe konkretisht me Beratin?


Problemi i kthimit të pronave kishtare në Dioqezën tonë është zvarritur së tepërmi për arsye të neglizhencës së organeve kompetente shtetërore që merren me këto probleme por dhe si rezultat i mungesës se dokumenteve në arkivat vendore për shkak të djegies së këtij Arkivi në vitin e mbrapshtë 1997.


Pas këtij viti kemi dërguar kërkesat tona të argumentuara me dokumente konkrete, që vërtetojnë pronësinë tonë. Deri tani një pjesë e mirë e këtyre pronave është njohur nga Komisioni i Kthimit të Pronave dhe presim Kompnesimin e tyre. Për pjesën tjetër jemi në procesin e plotësimit të dosjeve përkatëse që t’i dërgojmë në Komisionet e Kthimit dhe Kompensimit të Pronave brenda afatit. Shprehim besimin se do të na kthehen dhe do të na Kompensohen pronat në fjalë, duke u bazuar në premtimet serioze të Kryeministrit, Shkëlqesisë së Tij Prof. Dr. Sali Berisha, për ta parë me përparësi nga Qeveria dhe nga organet Kompetente kthimin e pronave të komuniteteve fetare sa më parë dhe sa më të plota.

Në çfarë marrëdhënie qëndron Dioqeza jonë me ato simotra?


Dioqeza e Beratit ka marrëdhënie vëllazërore me Dioqezat e tjera të K.O.A.SH-it, duke bashkëpunuar, duke koordinuar punët tona, duke ndihmuar njëra – tjetrën me përvojën e vet, duke ndjekur me vëmendje dhe duke zbatuar porosistë e vlefshme që na jep Fortlumturia e Tij Kryepiskopi Anastas për harmonizimin e të gjitha veprimtarive të këtyre Dioqezave.


Çfarë kontributi jep Mitropolia juaj në edukimin e tre niveleve të shoqerisë: a) fëmijë, b) të rritur, c) të moshuar?


Mitropolia e Beratit si detyrë të rëndësishme e konsideron edukimin kishtar, arsimor, kulturor dhe zbavitës të fëmijëve, të të rriturve dhe të të moshuarve. Për të realizuar këto synime të larta kemi ngritur grupe katekizmi, që funksionojnë normalisht në Zëvendësitë e Dioqezës sonë;


Funksionojnë disa kurse për mësimin e disa gjuhëve të huaja; Janë ngritur kampingje verore veç për vajzat dhe veç për djemtë si në Zvërnec të Vlorës, në shen Joan Vladimir të Elbasanit, si dhe në shumë qytete të Dioqezës sonë, ku fëmijët dhe të rinjtë pajisen me kulturë fetare, zgjerojnë horizontin e tyre në fusha të ndryshme nëpërmjet veprimtarive të larmishme sportive, mësohen të bëhen amvisa të mira në mirëmbajtjen e mensave, në gatimin e ushqimeve të shijshme, në rregullat dhe zbatimin e higjenës së të ushqyerit; krijojnë dhe forcojnë shoqëri dhe miqësi të reja. Në shumë qytete të Dioqezës sonë janë çelur kopshte për fëmijët ku mirërriten dhe mirëedukohen.

Dy herë në vit organizojmë festivale vendore dhe kombëtare të këngëve e valleve kishtare edhe popullore si dhe të dramave me veprimeve të thjeshta dhe artistike.


A merret Imzot Ignati me shkrime dhe botime? Cilat janë ato dhe çfarë objektiva ka për të ardhmen?!


Me kënaqësi merrem, prej kohësh, me shkrime dhe botime, duke u ushqyer vazhdimisht nga librat e shenjta.

E kam filluar këtë punë me redaktimin e një cikli poezish të asketit Joan, të cilin e kam adhuruar dhe e kam pasur mësuesin Tim shpirtëror. Ky cikël poezish me tre vëllime është botuar në Athinë në vitet: i pari 1971, i dyti 1973, i treti 1975.


Më vonë si anëtar i një komisioni teologësh u mora me botimin e librit: “Përulësia sipas Biblës dhe Etërve të shenjtë”, i botuar në Athinë në vitin 1982 dhe është ribotuar për të katërtën herë.


Në vitin 1992 botova librin voluminoz “Jerondi i Patmos, Amfilohios Makris (1889 – 1970), Jetesë – Këshilla - Dëshmi”. Ky libër u vlerësua nga Akademia e Athinës.


Vazhdimisht shkruaj predikime edhe fjalime tematike të larmishme kishtare dhe kulturore, të cilat i komunikoj si para besimtarëve në Liturgjinë Hyjnore, por gjithashu edhe në Simpoziume të ndryshme me karakter kombëtar.


Herë pas here botoj në gazetën “NGJALLJA” artikuj të ndryshëm, duke i bërë jehonë aktualitetit.


Që në fillim të pranisë sime në këtë Dioqezë jam përpjekur vazhdimisht për të përçuar melodinë bizantine me himnet e krishtere në gjuhën shqipe.


Në të ardhmen, sipas vullnetit të Perëndisë dhe me hirin e Zotit, do të seleksionoj shkrimet më të çmuara dhe do t’i botoj në një broshurë të veçantë.


Së fundi, ju përgëzoj për dëshirën tuaj të mirë që tregoni për veprimtarinë e kishës dhe të shërbëtorëve të saj që t’ia u bëni të ditur lexuesve të shumtë vlerat e padiskutueshme të K.O.A.SH-it.

              Ju faleminderit

                                             Bisedoi: ABEDIN KAJA                                           
Midis të njohurave dhe të panjohurave 
Në respekt të mësuesit të  nderuar Petrit Leskoviku
Me trup mesatar, vetulla të trasha, sy zhbirues, atë e shihje çdo mbrëmje në shëtitoren e qytetit me miq dhe shokë të njohur prej vitesh. Një fëshfëshe ngjyrë kafe (luks për  ato vite), që me kalimin e viteve fillonte dhe zbardhej, silueta e tij dallohej nga larg midis errësirës dhe dritave të qytetit.


Natën e kalonte në vetmi, ndërsa çdo mëngjes në orën 7.15 vinte në shkollë e pas përshëndetjeve të rastit ngjitej në katin e tretë në kabinetin e matematikës e pastronte vetë dërrasën e zezë, radhiste  mjetet në tavolinë e dukej sikur e bënte më njerëzor. Ndoshta fëmijët prisnin një buzëqeshje, ndoshta një ledhatim, por rrallëherë ndodhte.


Fjalët e tij: “Mos e merrni me frikë! Matematika do pak vullnet. Nisuni gjithmonë nga të njohurat për të zbuluar të panjohurat. Dhe, pas zbulimit të tyre, do t’ju duket vetja sikur jeni  krijuesit e «matematikës».


E pas këtyre fjalëve akujt shkrinin, një zhurmë e lehtë  më shumë se një përkëdheli vendoste midis tyre ato lidhje shpirtërore të cilat u bënë bashkëudhëtarë të karrierës së tij pedagogjike.


Figurat gjeometrike, të vizatuara  aq bukur, pas një udhëtimi të gjatë nga lashtësitë, të linin përshtypjen sikur kishin gjetur vendin më të qetë për të pushuar. Duar të vogla, por të sigurta, hiqnin mbi to diagonale, mesore, përgjysmore, bënin llogaritje, nxirrnin formula, gjithçka merrte e  aty lindnin  shkënditë e para për të zbuluar të panjohurat.


E nesërmja do të sillte një ditë të re, me të tjera të njohura dhe të  panjohura. Një mësues, po aq energjik, po aq pasionant, asnjëherë ulur, gjithmonë në këmbë deri në ditën kur një fletushkë me një vulë bojëdalë e bënte me dije se duhej të dilte në pension.


Ishte viti 1993.


Netëve atë e shihje në shëtitjen e përmbrëmshme. Me dy miqtë më të afërt atë e dalloja nga larg pa dritat e hënës, pa dritat e qytetit. Fëshfëshes së zbardhur i kishte vënë një astar për ta mbrojtur nga të ftohtët e dimrit. Kështu kalonin  ditët, muajt vitet. Diçka kisha marrë vesh kur punonim së bashku  për shëndetin e tij, por asnjëherë nuk guxova ta pyes. Ndoshta ky mosbesim vinte nga ajo që për 30 vjet mësues matematike nuk e prishi  asnjëherë rregullsinë.


Një pasdite, i vetëm, i shkova për vizitë. 


Çuditërisht e gjej në këmbë. Pas falënderimeve më ftoi të ulesha. Kam marrë vesh se…


Nuk më la ta mbaroja fjalën. Asgjë me rëndësi, një grip i lehtë. Një dhomë e thjeshtë me dy  nima druri përballë njëri-tjetrit. Sytë më mbetën në një varëse druri  ku menjëherë më ranë në sy bluza e bardhë  dhe fëshfëshja e dikurshme treçerekshe Një bibliotekë e thjeshtë, ku më shumë binin në sy librat profesionalë. U largova. Në pranverën e vitit 2000 ai nuk ishte më. U trishtova shumë, kur një nga miqtë e tij më të afërt më tha: “Ai do të rronte, por nuk i mjaftonin lekët për ilaçe” Tashmë për ne nuk kishte më të panjohura…

Llazar Ceca
ish drejtor i shkollës “22 Tetori”
Ku e ka burimin sherri 

në parlament?
Të majtët pre-tendojnë se burim sherri u bë thjesht një votim. 

Po a qëndron këtu e vërteta? 

Po të ishte vetëm për një mënyrë votimi, kjo ishte e përcaktuar në rregulloren e parlamentit,  aprovuar nga vetë të majtët. Dhe s’kishte vend për  diskutim. E vërteta qëndron gjetkë. Duhej gjetur një sebep për sherr. Për të nxitur ndonjë krizë qeveritare. Dhe këtë e gjetën. 

Po të ishte pranuar nga parlamenti votimi me kuti, siç pretendon opozita e majtë, përsëri nuk kishte për t’u pranuar rezultati. Sërish do të kërkonin ripërsëritjen e votimit gjoja për manipulime të votave.

Kur kërkoi e djathta, mocion mosbesimi për kryeministrin Fatos Nano, të majtët në pushtet nuk pranuan as ta shtronin këtë si problem. Pse tani, kur e djathta e kishte mundësinë ta rrëzonte kërkesën e të majtëve për votëbesimin e Kryetares së Kuvendit, ajo u hapi shteg për ta votuar dhe nuk ndoqi shembullin e tyre? 

Për dy arsye:

Së pari, për t’u thënë se e djathta e respektonte opozitën. 

Dhe së dyti, se ishte e bindur në rrëzimin e kësaj kërkese me anë të votimit.

Përderisa e drejta e llojit të votimit të fshehtë me rregullore parashikon dy mënyra, është e drejta e shumicës parlamentare të vendosë. Dhe shumica vendosi njërën prej tyre. Atë që deshi. Këtu s’ka vend për imponim. 

Por pikërisht këtë deshën të majtët. Edhe pse e drejta nuk ishte me ta.

Kur ata e mendonin më të sigurtë votimin me kuti, pse e lanë në rregullore dy variante? Apo ashtu u interesonte kur ishin vetë në pushtet?

Meqë të majtët e kanë kaq për zemër votimin me kuti, le të bëjnë kërkesë në parlament për ndryshimin e rregullores. Dhe me këtë ndryshim le të përcaktohet se në cilat raste do të përdoret votimi me kuti dhe në cilat raste me elektronikë. Dhe pas këtij ndryshimi, le të ndjekin zbatimin e rregullores.

 Se nga njëra anë dalin si mbrojtës të rregullores, kur “shkeljen” e saj e shohin nga  Kryetarja  Jozefina Topalli, dhe vetë e shkelin atë pa u merakosur për të mjerën rregullore, kur kërkojnë me detyrim që shumica të pranojë kërkesën e tyre. Po të ishte kështu, atëherë ku qëndron forca e kartonave të shumicës? 

Dhe kur e shohin se gjithçka u dështon,  arrijnë ta kthejnë sallën e parlamentit si të ndodheshin në një udhëkryq, ku dikush i bie zurrnasë dhe kërkonte t’i hapet rrugë dhe dikush tjetër i bie bilbilit si të ishte ai po ai polici rrugor që do të normalizonte atë rrëmujë trafiku të krijuar po prej tyte.

Dhe mos qeshni po të doni!

Agim Mehqemeja
NIS HETIMI PËR SHPËRNDARËSIN E PULAVE TË NGORDHURA

Shqetësimi i banorëve të komunës Roshnik si dhe frika e përhapjes së virusit në fshat dhe më gjerë për shkak të rreth 200 zogjve të rritur pule, të cilët pasi ishin futur në thasë, u hodhën në Përroin e Bovës në afërsi të fshatit Roshnik ka bërë që agjentë të policisë kriminale dhe specialistë të DBUMK  të ndermarrin një hetim për të identifikuar personin që ka kryer këtë veprim si dhe për të gjendur pularinë ku kanë ngordhur në mënyrë masive këto shpednë. Zogjët e hedhur në përrua të cilët u konstatuan para katër ditësh, kanë shërbyer si ushqim jo vetëm për shpendët dhe kafshët e egra, por edhe për ato shtepiake. Është pikërisht ky shqetësimi dhe frika që ka kapur banorët e zonës së Roshnikut të cilët që në ditën e parë nëpër mjet kryetarit të komunës z.A.Serani kanë kërkuar identifikimin dhe ndeshkimin e personit që kreu këtë akt. Nisur nga veprimi i mësipërm si dhe për t‘u prerë rrugë veprimeve të tilla policia në bashkpunim edhe me specialistë të DBUMK kanë kryer një sërë kontrollesh në pularit e qyteti dhe të zonave per rreth. Burime konfidenciale nga këtë dy  institucione bëjnë të ditur se kanë identifikuar në rrugë operative pularinë ku kanë ngordhur këta zogjë të cilët në vend që të groposeshin dhe digjeshin  janë hedhur për gjatë rugës duke u bërë kështu rrezik serioz për përhapjen e virusit në një numër më të madhë shpendësh dhe kafshësh si dhe duke u shtrirë në një gjografi edhe më të madhe për shkak të ngrënies së këtyre shpendëve nga shpendë dhe kafshë të tjera të egra dhe shtëpiake. Nga këto drejtori pohohet se së shpejti do të bëhet e ditur edhe pularia se ku kanë ngordhur këta zogjë si dhe personi i pa përgjegjshëm i cili në vend që të njoftontë në drejtorin e DBUMK për kryerjen e analizave përkatëse me qëllim identifikimin e virusit  dhe më pasë djegjen dhe groposien e pulave, ka preferuar më mirë që t‘i shpërndajë ato rrugëve dhe perrenjëve të zonës së Roshnikut. 

KAPEN ME 500 gr LËNDË NARKOTIKE, PRANGA AUTORËVE

Kanë qenë duke u kthyr nga qyteti i Fjerit për në qytetin e Beratit me një furgon taksi bashk me pasagjer të tjerë. Në stacionin e Moravës  dy shtetasit Altin Brushi vjeç 32 banor i lagjes “Kushtrim” dhe Armando Shkurti vjeç 23 banor i lagjes “D.Kastrioti”, pasi janë kontrolluar nga agjentë të policisë anti-drogë të mbështetur edhe nga policë të sektorit të rendit janë arrestuar në flagrancë pasi atyre iu është gjendur 500gr lëndë narkotike e llojit mariuanë.

Sipas burimeve të policisë të sektorit anti-drogë  32-vjeçari A.Brushi dhe 23-vjeçari A.Shkurti kishin ditë që survejoheshin nga agjentë të policisë anti-drogë pas dyshimit që këta të fundit kishin për të dy shtetasit. Mesa duket stacioni i Moravës ka qënë stacioni i fundit që të dy këta shtetas duhet të kalonin së bashku me lëndën narkotike që ata posdonin  për të përfunduar më pasë në prangat e plicisë pëe prodhim dhe shitje e narkotikëve, të parashikuar nga neni 283 i K.Penal. Më pasë lënda narkotike “mariuanë” e sekuestruar në cilësinë e provës materiale dhe dosja në ngarkim të 32-vjeçarit Brushi dhe shokut të tijë 23-vjeçar Shkurti iu kalun prokurorisë për hetime të mëtejshme. Ky është rasti i dytë për këtë vit pas atij të datës 14 shkurt kur agjentë të policisë pas kontrollit të ushtruarë ndaj shtetases 32-vjeçare Miranda Pano banore e lagjes “30-vjetori” dhe më pasë kontrollit të ushtruar në banesën e babajt të saj 66-vjeçarit Novruz Selmani, kapën 31 doza me 155 gr lëndë narkotike të lloit mariuanë.

Abedin Kaja
Jo, simboleve të huaja

Simbolet e  huaja, bien në sy menjëherë. Disa persona pa ditur se çfarë  përfaqësojnë këto simbole, i shkruajnë ato nëpër mure ose fasada, pavarësisht se ato nuk i përkasin vendit tonë.


Këto simbole bien ndesh me ndjenjën e  popullit tonë, pse jo dhe urrejtje. Po të vëresh me kujdes një ish-kioskë sapo ngjitesh në  fshatin Sqepur të rrethit të Beratit, do të shikosh  të shkruar  me bojë simbolin e  nazimit  gjerman. Nuk e dimë çfarë ka  kërkuar admiruesi i  këtij simboli në një kohë kur fshati në fjalë, Sqepuri, në kohën e luftës ka qenë  shesh betejash të forcave partizane të Brigadës së Shtatë dhe forcave të tjera të qarkut të Beratit kundër forcave gjermane. Këtë e dëshmon më së miri lapidari  kushtuar këtyre betejave, fatkeqësisht i dhunuar dhe helmetat e ushtarëve gjermanë varur në gardhet e fshatarëve të Sqepurit. Po i njëjti simbol ka qenë i shkruar kohë më parë dhe në fasadën  e një  pallati në Urën Vajgurore. Këto simbole  prekin ndjenjën  kombëtare dhe sidomos  ata që luftuan drejtpërdrejt kundër pushtuesve gjermanë që jetojnë ende.  


Krahas këtyre simboleve ka dhe të tjerë që persona të  ndryshëm i mbajnë  në shtëpitë e tyre ose qendra biznesi, siç janë flamujt e vendeve të ndryshme. Nuk e dimë nëse ka një ligj për ndalimin e tyre. Për të rritur frymën kombëtare, ne kemi simbolet tona që na kanë lënë të parët tanë dhe të mbrojtura me gjakun e tyre.

Dënoj dhunën ndaj shtypit të lirë

Ngjarja ndaj gazetarit në Lushnje, përbën dhunim ndaj shtypit të lirë. Duke qenë pjesë e këtij shtypi, dënoj këtë akt jo demokratik dhe në kundërshtim me ligjin e shtetit shqiptar. Gjatë këtyre viteve shtypi disa herë është dhunuar,  por ka ikur koha e gangsterëve që fshihen pas rrobës së uniformave blu. Gazetarët dhe bashkëpuëntorët e shtypit janë njerëz të popullit dhe mbrojnë interesat e tij në funksion  të zhvillimit demokratik drejt rrugës së Evropës. Shtypi është tribunë e njerëzve që kanë mend dhe inisiativë për të shkruar dhe si i tillë ai duhet të respektohet nga kushdo, polici, ministri dhe mbarë shoqëria. .Ai që duhet të ngrejë me forcë zërin, duhet të jetë shteti  që të ndalë dorën e atyre që kërkojnë të vrasin shtypin e lirë. Ngjarja në Lushnje, duhe të jetë mësim për dhunuesit e shtypit të shkruar dhe elektronik.

Flamur Topi ia fut me top

Të ulesh pranë ekranit të  vogël të televizionit  për të dëgjuar emisionin e Flamur Topit me specialistë të ndryshëm të shëndetësisë, do të dëgjosh se në të gjithë emisionin « Këshilla mjekësore », Dr. Flamur Topi  gjithmonë ia fut me top. Dëgjues të shumtë janë të interesuar për të dëgjaur të ftuarit për sëmundje të ndryshme, por Flamur Topi vetë i pyet të ftuarit, vetë përgjigjet, sa këta të fundit në shumë raste e kanë ndjerë veten ngushtë. Vërtet Flamur Topi është mjek i përgjithshëm, por kjo nuk do të thotë, se i di të gjitha diagnozat dhe rrugër për parandalimin e tyre, sepse ka specialistë për lloje të sëmundjeve, madje me stazh të  gjatë që dinë t’u shpjegojnë mirë pacientëve të ndryshëm që interesohen nëpërmejt telefonit. 


Edhe para pak ditësh Flamur Topi kështu veproi  me një grup  mjekësh kinezë. Ne nuk  morën vesh në ishin ata të ftuar, por  vetë Flamur Topi. Mjekët kinezë, njëra mjeke dhe tjetri mjek,  shikonin si të  habitur, se si drejtuesi i emisionit i pyeste dhe  u përjgigjej  për ato që pyeste, ku bëhej fjalë për përdorimin e barnave  popullore kineze dhe masazhet e ndryshme. 


Kushdo që vete në këtë emision, kur largohet, me siguri  thotë: “Ku isha, hiç gjëkundi, çfarë bëra, hiç gjë”.

Të ndalen  therjet pa  kriter

Të ndalohen therjet me vend e pa vend të bagëtive. Po afron  moti me temperatura të larta dhe shpesh  vërehen  therje të  bagëtive në vende jo të përshtatshme, sidomos në zonat rurale. Inspektorët e veterinarisë  në komuna dhe bashki të jenë korrekt për problemin në fjalë, sepse vendi rreth e qark është i ndotur. Përparësi  duhet të ketë zbatimi i kalendarit të vaksinimeve, sidomos  i bruçelozës  në bagëtitë e imta, ku ka patur dhe raste të shtrimeve në spital. Një regjim i fortë ndaj sëmundjes, therja dhe administrimi i mishit në vende të  pastra, bën të mundur për një shëndet të mirë për konsumatorin. Asnjë nënvlerësim për therjet pa kriter dhe nënproduktet e mishit në përgjithësi, që nesër  të mos jetë vonë.

Nezir Vrapi
Z. Rama dhe Nanoizmi

Pak histori:  Cila është PS? Ç’kishte mbetur nga PP që ndërroi emrin me PS?
Të squatët u larguan, se kohët ndryshuan dhe qenia në radhët e saj nuk shihej me sy të mirë, pra duhej manovruar sipas kohës. Qëndruan ata që kishin përfituar tërë jetën karrierë e të mira materiale, si dhe ata që kishin besuar në ideale dhe rrojtur me djersën e tyre. Në drejtim të organizatave  të partisë, të sugjeruar nga aparatcikët shtetarë, ishin vënë njerëz të paaftë, servilë, pa shkollë, ose me diplomë të dhënë nga partia dhe aty-këtu ndonjë të lezetshme, që ata të bënin ç’të donin në emër të partisë, e cila realisht kishte mbetur  një kufomë.


Disave u polli mendja dhe i ndërruan emrin nga PP në PS e si në përrallë plaka u bë cupë 20-vjeçare, por datëlindjen e çupës në teserat e partisë i vinin atë të plakës që realisht ishte e vërtetë.


Gabimet e rënda në pushtet të PD i vunë plakës një vëlla të vjetër nusërie dhe ajo na u bë e keqja më e vogël.

Garda e vjetër e PP-istëve, që kishin  përvojë, karrierë, ustallarë marifetçinj, u erdhi rasti të nusëronin për së dyti, zaptuan pikat kyçe në PS dhe zgjodhën kryetarin nga  sëra e vet i cili vërtet nuk i zhgënjeu.


Në PS u futën mjaft nga ata që s’kishin të bënin me PP, por dhe këta i rrëmbeu vorbulla e nanoizmit. Një pjesë e tyre donin të bënin diçka  për mirë, por panë që ishte absolutisht e pamundur dhe u detyruan të largohen nga ajo dhe formuan LSI.


Të mos zgjatemi, por se ç’mëshiron PS-ja  e ka të damkosur në lule të ballit me hekur të nxehtë. Qeverisja e saj 8-vjeçare la një shtet nga më të korruptuarit dhe mafiozët në botë si dhe njerëz që mallkojnë veten që kanë lindur në këtë vend e që harxhojnë qimet e kokës, për  të ikur ku të mundin.


Transplantoi në shoqërinë shqiptare gjithë veset nga më të këqijat të saj, ku, i ndershmi tregohet me gisht si lakror, gomar e budalla se s’duhet afruar se është i rrezikshëm.

Dhe të harrosh “bëmat” e PS brenda një nate, të periudhës qeverisëse 8-vjeçare do të thotë të jesh i çmendur.


Z. Rama po bëhet përditë e më qesharak me vepriemt e tij donkishoteske, se po mundohet që të zërë diellin me shoshë, në një kohë kur nuk ka shkulur një qime nga mjekra e nanoizmit, jo me dhëmballët e tij.


Nanoizmi në përbërjen e kësaj partie gjeti një terren shumë pjellor  dhe botëkuptimi i tij përça e sundo, hodhi rrënjë shumë shpejt ku amoraliteti, prapaskenat, gënjeshtrat, sharjet, pazaret, zënkat, grupazhet, kulisat, bërrylat, karrierizmi, korrupsioni, pasurimi vetjak me çdo çmim dhe ndarja e tortës e rrëmbyer nga pjesa e fukarenjve, bëhej sipas ligjit të lukunisë. Ky është thelbi i nanoizmit, që është ulur këmbëkryq dhe i salduar në çdo qelizë  të PS-së dhe nuk ka bir kurve ta shkulë {shprehje e z. Rama}.

Nuk është ratësi që z. Nano e duan president, e duan në mauzole si kryetar nderi.  Z. Rama nuk e zë në gojë, duket s’ka këllqe.

Vetë kanë pohuar se ne qeverisëm keq, kjo ishte arsyeja që elektorati nuk na votoi, se të gjithë jemi përgjegjës. Po ku janë përgjegjësit dhe fajtorët? Duket z. Rama gjeti llambën e Aladinit, dhe si me magji brenda natës e reformoi PS dhe e ktheu në një shtëpi, ku mund të rikthehen e të rehatohen ata që ikën të lemerisur. Kjo lajthitje e radhës së z. Rama, vjen nga dëshpërimi, sepse në PS nuk mund  të ngulësh një peron e jo më ta riparosh.


Parimi një anëtar një votë nuk mund të zbatohet në PS në mënyrë absolute, sepse ajo pjesë e mirë dhe e  shëndoshë e saj është e mundur, e përgjumur dhe në minorancë e që nuk ka as çelësat e kashtës. Ndërsa pjesa nanoiste është shumica me përvojë të gjatë karrieriste, manipulative e mafioze, e cila do të zgjedhë domosdo në krye sërën e vet nga baza deri në qendër. Edhe sikur ai parim të zbatohet me përpikmëri pa manipulim e përsëri   nga krundet, krunde do të dalë.


Anija karakatinë 70-vjeçare PS me ideologun dhe timonierin  e pazëvendësueshëm Nano, s’ka bir nëne ta riparojë, ajo është e destinuar të mbytet.


Sinqerisht ne i bëjmë thirrje pjesës së shëndoshë në PS, se ka dy alternativa, e para, të zgjohet nga gjumi e të braktisë këtë çerdhe mafiozësh dhe të anëtarësohet në LSI, dhe e dyta nëse s’i pëlqen e para, të shpjtojë mbytjen e kësaj anije duke krijuar  një PS të re me barriera të forta, që të mos futet sërish llumi.


Gjithashtu ne mendojmë se detyra imediate e parësore e LSI është shëndoshja e të majtës shqiptare që elektorati i saj, të ketë një parti moderne evropiane që të ringjallë shpresat  e venitura nga PS.


Bashkëpunimi me PS aktuale është politikisht vdekjeprurës për LSI dhe nëse mund të ketë të tillë, kushtet detyrimisht të përcaktohen  nga LSI.

D.V. dega e LSI Berat

Si u krijua dhe si po shkatërrohet blloku i fiqve në Uznovë

Beratasit me moshë mbi 15-20 vjeç në fillim të viteve ’90 e kujtojnë mirë bllokun e fiqve në Uznovë, që ishte i njohur në të gjithë Shqipërinë për prodhimin e fiqve të thatë “Roshnikës”. Me prodhimet e këtij blloku furnizohej i gjithë tregu i brendshëm dhe 80% eksportohej. Në festimet e Vitit të Ri është në traditë që në tavolinat e shtruara të ketë edhe fiq të thatë.


Por është e gabuar që fiku i thatë të konsumohet vetëm për festa. Ky frut duhet të konsumohet në çdo kohë, sidomos gjatë stinës së  freskët e të ftohtë sepse është i pasur me sheqer (55-60%), me kripëra minerale (patos, magnesium, kalçium, fosfor, etj.), vitamina sidomos A, etj. dhe si i tillë çliron shumë kalori të nevojshme për organizmin e njeriut.


Do të ishte shumë e dobishme që fëmijët dhe të rinjtë të konsumonin fiq të thatë në vend të patatinave, lëpirëseve, çokollatave të rëndomta, etj., që shpesh nuk u njihet origjina dhe përbërja e tyre. Fiqtë e thatë janë  prodhim natyror organik me origjinë të njohur, sigurisht të jenë vjelë e përpunuar me kërkesat higjieno-sanitare.


Blloku i fiqve Uznovë ishte më i madhi në Evropë, madje dhe në botë. Ai i Kalifornisë është më i vogël. Themi ishte sepse ai është duke u shkatërruar. Blloku shtrihesh në një sipërfaqe prej 830 hektarësh dhe ishin mbjellë 180 mijë rrënjë fiq.


Krijimi i bllokut vazhdoi rreth 15 vjet. Filloi në vitin 1951 dhe përfundoi në vitin 1966. Ideator për krijimin e këtij blloku kanë qenë  agronomi Emin Qafa (Veizaj) dhe ish-shefi i bujqësisë të rrethit të Beratit Enver Milova. Ideja dhe projekti u miratuan nga organet drejtuese të vendit të asaj kohe dhe filloi puna në vjeshtën e vitit 1951 me pak punëtorë, të cilët gradualisht shtoheshin.


Në mbjelljen dhe kultivimin e fiqve në Uznovë kanë punuar shumë agronomë e topografë, por kontribut më të madh ka dhënë agronomi i talentuar Levend Gjergjani dhe topografët Hamit Vokopola, Ahmet Kazazi e Myftar Kalluçi. Puna për krijimin e këtij blloku ka qenë mjaft e vështirë. Vit pas viti u desh të priteshin e të shkuleshin shkurret e ferrat pastaj të hapeshin gropat e të mbilleshin fidanat. Për rritjen e fidanave të mbjellë bëheshin shërbime si punime, plehrime e prashitje, spërkatje, krasitje, etj. Filloi vjelja dhe tharja e frutave nga bimët e para, por vazhdonte mbjellja derisa u plotësua sipërfaqja 830 hektarë. I gjithë blloku u mboll me varietetin “Roshnikës”. Emrin e ka marrë nga fshati Roshnik nga e ka origjinën.


Fruti i këtij fiku konsumohet në gjendje të thatë dhe i përpunuar në reçel e marmelatë. Në gjendje të freskët konsumohet pak, mbasi jep komplikacione (bllokim) në zorrë, për faktin  se mbi sipërfaqen e lëkurës ka disa qimëza në formën e grepit të peshkut, të cilat ngjiten me njëra-tjetrën.


Kur zbatohet teknologjia normale për vjeljen, tharjen dhe përpunimin e frutave, ky fik ka tregues shumë të mirë cilësor organo-leptik dhe tregtar.


Rrethi i Beratit fikun e thatë bashkë me ullirin kripës e ka prodhimin kryesor për eksport nga i cili sigurohen të ardhura të mira financiare duke përmirësuar bazën ekonomike të shumë familjeve fermere. Në vitin  1971 nga ky bllok u prodhuan rreth 17 mijë kv fiq të njomë prej të cilëve 4000 kv të thatë dhe 2000 kv u përpunuan nga industria ushqimore Berat. Ndërsa në fund të viteve ’80 u prodhuan rreth 40 mijë kv fiq të njomë, prej të cilëve u prodhuan 10 000 kv të thatë dhe 3000 kv u përpunuan nga industria për reçel e marmelatë. Reçeli i fikut është shumë i mirë, i shijshëm dhe ka cilësi diaretike (kundra kapsllëkut).


Në bllokun e fiqve ishin angazhuar me punë rreth 400 veta gjatë gjithë vitit për kryerjen e shërbimeve. Në kohën e vjeljes gusht-tetor, 2-3-fishoheshin këto forca.


Këto vitet e fundit prodhimi i fikut të thatë ka rënë shumë. Merren vetëm rreth 3000 kv fiq të thatë e krahasuar kjo me 30-35% të asaj që prodhohej para viteve ’90. Është e vërtetë që duke e krahasuar me pjeshkën, hardhinë e ndonjë tjetër, bima e fikut nuk do shumë shërbime. Por kjo nuk do të thotë ta braktisësh në mes të ferrave, shkurreve. Kështu e kanë lënë shumë familje në Uznovë.


Me ndryshimin e sistemit bimët e fiqve në bllok u ndanë midis familjeve e punonjësve të ish-sektorit Uznovë. Disa familje që morën pjesë në krijimin e këtij blloku, punuan me pasion, ju dhimbset, prandaj e vazhdojnë edhe sot pas privatizimit traditën e kultivimit e të prodhimit të fikut të thatë. Të tilla familje janë Vebi Kajo, vëllezërit Zeni Dauti, e vëllezër Rexhep Kalluçi, Rrapush Kallmi, Dule Likollari, Xhelal Sinani,  Sali Peshtanaku, Shpëtim Spaho, Estref Çela, Belul Shameti, Bakir Mesiti, Pëllumb Koreci, Ylmi Shmilli, etj. Këto familje janë angazhuar totalisht me fikun duke kryer shërbime të rregullta si punime, plehrime, spërkatje prandaj edhe kanë rezultate të mira. Ndërsa të tjerët kujtohen vetëm në kohën e vjeljes. Agim Gorezi, agronom, ish-punonjës i vjetër i pemëtarisë për familjet Kajo, Dauti, Kalluçi, Shameti, Spaho, Petoshi, etj.  e prodhojnë fikun e thatë me cilësi më të mirë.


Të vjen keq kur e shikon sot bllokun e fiqve në atë gjendje të keqe që është katandisur. Ai çdo vit po shkatërrohet. Çdo vit po thahen nga mosshërbimet ose po priten e digjen për  kullota. Një nga faktorët e braktisjes së fikut është edhe vështirësia e tregtimit të prodhimit. Nuk ka mundësi dhe nuk është ekonomike që çdo familje të kërkoj tregshitje jashtë Beratit.


Duhet të dalin 2-3 guximtarë për grumbullimin dhe tregtimin e fikut të thatë duke hapur qendra me pajisjet përkatëse për përpunimin dhe ambalazhimin më dinjitoz të këtij prodhimi me vlerë. Përveç prodhimit tradicional në vargje e pako 500 gramëshe fiku i thatë duhet të ambalazhohet e tregtuar në njësi edhe më të vogla 100-200 gramëshe, të përshtatshme për fëmijë e të rinj, sidomos për nxënësit e shkollave. Mund të përgatiten  fiq të thatë me arra brenda, ose të grirë, ose të përgatiten si ëmbëlsira të kombinuara. Të gjitha këto të ambalazhuara me material estetik dhe higjienik, do ta rrisnin shumë shitjen, çmimin dhe interesin e prodhuesve.


Fiku i thatë Roshnikës është një veçori dalluese e frutikulturës së Beratit, me të cilin krenohet, prandaj duhet ruajtur dhe përmirësuar kjo traditë. Mund të organizohen dhe konkurse midis prodhuesve për përmirësimin e cilësisë që lë për të dëshiruar.

Qemal Bendo
Fitorja u arrit. Po detyrimet?!
Dikush mund të thotë se nuk është titull i gjetur, por unë kështu vendosa, se më duket se piëkrisht kështu tingëllon më mirë.

Demokratët e qytetit tonë, më të zjarrtit e viteve 1997-2005 qenë dëshmitarë të ardhjes së Sali Berishës në mitingun e qershorit 1997. Një det njerëzish që dallgëzonin përpara pallatit të kulturës.

Qytetarët e terrorizuar nga vrasjet makabre , terror të cilin e drejtonin persona që në ato momente kishin ngritur  flamurin e komunizmit, ndërkohë që bashkëpunonin me bandat duke ndarë pengmarrjet, grabitjet dhe gjobat që u vinin qytetarëve, lokaleve dhe bizneseve. Piëkrisht mijëra demokratë e pritën Berishën si shpëtimtarë që do të vinte rregullin e ligjin. Për ta marrë pushtetin komunistët shkatërruan çdo gjë dhe dogjën çfarë u duhej. Zgjedhejt u bënë, por votat i numëruan grykat e automatikëve. Ata nuk e duruan dot gjuhën-shpatë të Azem Hajdarit, i cili ua nxori bojën duke u thënë se cilët ishin,   ndaj dhe e vranë. Në ato çaste demokratët beratas kishin apo s’kishin, çdo të shtunë do të gjendeshin në tubimin e madh në Tiranë. Kishte nga ata që shkonin edhe familajrisht. Në zgjedhejt e 2001, kur votat sërish u vodhën, tre apo katërqint demokratë çdo mbasdite manifestonin në shëtitoren e qytetit në protesta paqësore. Ata ishin të përhershmit, ishin të devotshmit, ishin ata të cilët zvarriteshin nën peshën e urisë nga papunësia. Tashmë në PD ishin afruar njerëz të rinj, fytyra të reja. Nëse kishin ideal apo jo e vërtetuan zgjedhjet vendore ku anëtarët e kryesisë mbas grindjesh e kacafytjesh të gjithë u gjendën në këshillin bashkiak, thua se vetëm  ata duhej të ishin kudo. Militantët jashtë atij organizmi i merrnin vesh shumë vonë këto ndodhi, megjithatë fshati që duket, nuk do kallauz. U bë ç’u, bë erdhën zgjedhjet e 3 korrikut. Militantët e  PD përsëri në  krye të fushatës, nga mëngjesi në mbrëmje.

Fushata kësaj  here kishe fiksuar katër grupime politike: PS, PD, LSI dhe LZHK. Secili operonte me mënyrat e format dhe metodat e veta si dhe në bazë të forcës ekonomike.

Partia demokratike sidomos kryetari i saj Sali Berisha në këtë fushatë luajti keq. Unë them keq, por ndoshta, siç thonë disa, luajti ashtu siç do të luhej, por fjala është se ai iu turr LZHK-së duke e sharë si forcë regresive, ndërkohë që sociologë e politologë e përcaktonin atë si të vetmen forcë të djathtë me elektoratin e saj.

Gjatë gjithë fushatës ai nuk tha kurrë të votonte populli për Ballin, që e kishte aleat, por i orientonte për një parti, për atë Republikane.

Nga ky manovrim kuptohet se ai nuk mund ta bënte  atë thirrje mbasi për 50 vjet me gojën e tij ka sharë e ka hedhur baltë mbi të. Pra, kuptohet se qëllimi i tij ishte të shuante të djathtën në parlament ashtu siç e shuajti në të vërtetë. Pastaj ajo marrëveshja e Katovicës kishte domethënie të madhe. Kjo politikë e të Madhit Berisha për të cilin kam debatuar për vite me radhë me bashkëbiseduesit e mi, bëri që të pranojë në sofrën e demorkatëve të korruptuarin dhe hajdutin Xhuveli (po përsëris gazetën RD të atyre viteve). Xhuvelit, helbete, i erdhi zogu në dorë. Duke qenë në imunitet, nuk do të guxonte njeri  t’i kujtonte dosjen korruptive. Në këto ujëra mbeti vetëm “Heroina” Liza Hoxha, të provonte birucën, të cilën e ka shumë pak për sa ka bërë, se populli e di tashmë se “kush e ka djegë Vlorën” dhe kush i ka  vrarë shikasit.

Marrëveshja e Berishës me parti koti e pa elektorat si ajo “Omonia” dhe xhuveliane bëri që shumë vende pune për të cilal kishin sakrifikuar  demorkatët t’i zinin koalicionistët pa asnjë meritë.

Çudia më e madhe qe kur u morën vesh emërimet. Mirë ato që kishin sakrifikuar 8 vite pa punë duhej të emëroheshin diku e megjithatë nuk më duket e arsyeshme që të bëhen drejtues burrë dhe grua. Thua ti se vetëm ata kanë bërë fushata dhe se vetëm ata kanë aftësi organizative. Çuditërisht katër a pesë familje kanë dublime në emërime. Këta kanë bërë më shumë?

Faktikisht,  ata që jo vetëm nuk kanë bërë fushatë, por as që  u merret vesh fjala e jo më t’u dëgjohet zëri. Shëpërblimi dopjo iu dha, se ishin në kryesinë e PD-së. A mund të flitet më për një parti të hapur? Militantët e zhgënjyer  a do të jenë më në krye të fushatave? A do të jenë  më në llogoret ku kanë qenë? Kuptohet se ajo nga një parti u kthye në një kastë, e cila kërkon privilegjet dhe fitoret e të gjithë demorkatëve  për vete, të tjerët  i la me gisht në gojë. Emërimet pra, nuk janë bërë në bazë të aftësisë po rnë bazë të tarafit e në bazë të shoqërisë. Janë hequr drejtues shumë të aftë me pretekstin se është i majtë, ndërkohë që ajo ka qenë drejtuese në valën e lëvizjes 93-95.

Të gjitha këto shfaqje lënë të kuptojnë se PD-ja është një grupim ku do të fitojnë vetëm të parët. Po t’i shohim me kujdes shumë prej tyre janë të majtë, të ftuar në sofrën e djathtë. Ka ndonjë që e ka një këmbë te PD-ja dhe një te PS-ja. Këta janë më të “mencurit”.

Nga të gjitëa sa thamë të shkon mendja te proframi i Katovicës. Një demokrat i ndershëm, kur mori në duar programin e Katovicës, hapi sytë i tmerruar dhe u shpreh: 

-Për Zotin qenka e vërtetë.


Militantë të PD-së enden sërish të papunë, të fyer e të zhgënjyer. E keqja është se deputeti u mbyllka telefonin. Ç’do të bëhet me ta?

Një nga këto  ditë një mik më solli një bejte humoristike, të cilën do t’ua vë në dispozicion:

Katovicë, moj Katovicë,

U tregove pilivrickë.

Të burgosurit i mashtrove,

Komunistët i ndihmove.

Vunë pare e vunë gjë,

Tjerët mbetën veç pa asgjë.

Gjithkush tha: jam fisnik,

I vunë në rresht, u tathnë: ik.

Lanë prona e lanë troje,

Komunistët u bënë roje,

Pronarë tokash në Myzeqe,

Lum ata e mjerë ne.

Pronarë dhe në bregdet,

Vaj bir, vaj medet!

Vila mbyll në bllok betoni

Nga Shingjini gjer te Joni.

Pyet n’Golem t’kujt janë këto vila?

-Të Fatos Nanos me bandilla.

Po Vikat Sali Berisha:

Korrupsionin ta luftojmë,

Si u bë ta zbulojmë.

Pastaj dalin vetë pronarët,

Si të djeshmit dhe të parët,

Për të sotmit me lekë në dorë,

Ndryshe biro qenke horr.

 
Luftar Spahiu
Alarmi i rremë

Alarmi i rremë, apo keqdashës, apo i qëllimshëm, është një mjet i përdorur nga njerëz që ndiejnë kënaqësi kur i shohin të tjerët të shqetësohen.

 Dhe kjo lojë është vërejtur herë-herë edhe në qytetin tonë edhe para alarmeve të kësaj natyre që po ndodhin këto ditë rreth gripit të pulave. 

Ndërgjegjja qytetare kërkon që kushdo që sheh ndonjë shpend të ngordhur, të mos e prekë atë, se mund të rrezikojë veten, por të lajmërojë në institucionet e pushtetit vendor. 

Po ç’të thuash për ata që e vrasin vetë ose e kanë parë kur dikush tjetër e ka vrarë një shpend të butë apo të egër, që e merr atë dhe e lëshon në një vend publik dhe largohet duke vëzhguar reagimet e kalimtarëve?

Një veprim i tillë, ndoshta i nisur si shaka, mbart me vete rrrezikshmërinë, sepse njerëzit do të mësohen me veprime të tilla dhe kur të shohin ndonjë shpend të ngordhur, ndoshta edhe të sëmurë me virusin e  gripit të pulave, kanë për ta menduar si një veprim të shakaxhinjve të qytetit dhe kanë për të heshtur para rrezikut të vërtetë. 

Kjo shaka e papërgjegjshme të rikujton historinë e atij bariu që bërtiste “ujku, ujku”, duke i gënjyer bashkëfshatarët e tij që vraponin për t’i ardhur në ndihmë dhe si u mësuan me gënjeshtrat e tij, kur i ra me të vërtetë ujku ndër dhenë, ata nuk i shkuan në ndihmë.

Gripi i pulave është një rrezik që duhet vlerësuar, por, jo me alarme të rreme, por me qëndrime qytetare. 

Agim Mehqemeja
Botohet me rastin e 8 Marsit

Ishte ajo!
“Edukoni njerëz, edukoni njerëz, ndriçojini që pastaj t’ju ngrohin.”       









Hygo

Studimet për mjekësi i mbarova me nota shumë të mira, prandaj mendova se e meritoja një vend afër Tiranës...


Në Ministri më thanë: -Në Lushnje. Atje ka nevojë Atdheu.


Në sektorin e shëndetësisë shefi po më priste.


-Të kemi caktuar në një vend këtu afër, në Savër. Ti je njeriu ynë, prandaj do të kesh kujdes, atje pothuaj të gjithë janë të internuar dhe për ta s’duhet të kesh asnjë sentimentalizëm.


Pamja që më doli përpara sapo mbërrita në Savër ishte ajo e filmave me pamje nga kampet e përqendrimit. Disa baraka në formë rrethi nga ku dilte një tym që mbushte ajrin me një erë të keqe, në mes një fushë ku shirat e kishin kthyer në një baltovinë të neveritshme.


Operativi, kryetari i këshillit dhe një infermiere po më prisnin, duket ishin lajmëruar më përpara. Më ftuan për një kafe. 

- Gjëja e parë që duhet të bësh është të blesh një palë çizme. Te ne ka gjithmonë baltë.

 Mbasi pimë kafenë, ngelëm unë dhe operativi.


- Për çdo gjë më ke mua. Ne duhet të jemi të lidhur. Një gjë mos e harro kurrë: këta janë armiq të pushtetit. Asnjë keqardhje për ta. Ruhu nga femrat e tyre, ato janë shumë të bukura dhe dinë të bëjnë për vete, t’i them këto se ti je djali i ri dhe mund të gabosh.


- Unë jam mjek dhe detyra ime është t’u vijë në ndihmë njerëzve të sëmurë.


- Mirë, mirë, por këshillat e mia mos i harro.


E pashë që përgjigjja ime s’i pëlqeu. Iku  pa ma dhënë dorën.


Shkova në ifermieri. Dhoma ku do të flija dhe mjediset e tjera më pëlqyen. Ilaçet ishin të pakta, por të domosdoshmet për mjekime të shpejta ishin. Kjo më qetësoi disi. Infermierja ishte një grua e moshuar, të them të drejtën nuk më pëlqeu, seç kishte një buzëqeshje ironike në fytyrën e saj dhe sytë i mbante gjithmonë ulur...


E lajmërova se do të largohesha për në Tiranë për të marrë në shtëpi gjërat  që do të më duheshin.


-Ta lajmëroj operativin?- më tha ajo.

- Unë s’jam i internuar. Do të njoftoj në seksionin e shëndetësisë në rreth, ti mos u bëj merak. 

Ashtu bëra, nuk doja kokëçarje. Nëna po më priste me merak të madh.


- Në Savër më hodhën, është afër Lushnjes. Jam me të internuarit.


- Sa mirë, të keqen nëna. Ata janë njerëz të mirë, të edukuar, me shkollë pavarësisht që i ka zënë një e keqe e madhe. Ti duhet t’i respektosh dhe t’u afrosh ndihmë në çdo kohë. Tregoju se je humanist si mjek dhe si njeri. Nuk do të më vijë mirë që të tregohesh i padrejtë me ta. Përpiqu të fitosh besimin e tyre. Mos harro kurrë se ata janë familjet më të mëdha dhe më fisnikët. Njeri i mirë është ai që ndihmon të tjerët, kur ata janë në fatkeqësi...


Sa mbërrita, operativi më priti me këmbët e para: 

- Nuk bëre mirë që ike pa më lajmëruar!


- Lajmërova shefin tim.


Iku duke  përplasur derën. Nuk më bëri përshtypje sjellja e tij.


U përgatita për punë dhe po prisja vizitorin e parë. Nga dritarja ime kampi dukej i boshatisur. Kjo më çuditi.


- Këtu vizitat zakonisht bëhen mbasdite kur kthehen njerëzit nga puna. Kështu është urdhëri.


- Kush e ka dhënë këtë urdhër?


Mora telefonin dhe bisedova me shefin.


Vëre orarin e vizitave, para dite dhe mbasdite, sidomos mbasdite. Orarin afishoje para derës së infermierisë.


Meqë s’kisha punë, dola njëherë rreth kampit. Njerëzit nga barakat po më shikonin me kureshtje. Lajmi  se ka ardhur doktori ishte përhapur. Ata që më panë, m’u duk se mblodhën buzët, duket s’ia mbusha syrin.


Atë ditë s’pata asnjë vizitor. Infermierja më kërkoi leje që të ikte. E lejova. Erdhi mbrëmja. Një  mbrëmje e zymtë dhe e trishtueshme. Po në Tiranë ç’bëhet tani? Ka filluar xhirua e zakonshme. Po shokët e shpërndarë çfarë po bëjnë? Po nëna? Me siguri po numëron ditët se kur do të kthehem.


E nesërmja u gdhi një ditë e bukur. U përshëndeta me infermieren duke i  thënë se isha gati për punë. Mbas pa trokitën në derë. Ishin dy vajza goxha të rritura. Dukeshin nga fytyra që ishin shëndoshë si kokrra e mollës.


- Duam të vizitohemi.


- Nga se vuani?


- Mua më dhemb koka shpesh doktor!


- Si jeni me menstruacionet?


- Au, ia bëri ajo dhe mbuloi fytyrën me duar.


- Të lutem, përgjigju.


- Jo të rregullta. Ka raste që më vonohen.


- Duhet të shkoni te specialisti, gjinekologu. Unë nuk mund t’ju ndihmoj.


- Ju tjetra ?


- Unë s’kam gjë. Erdha për të shoqëruar shoqen time.


Kur dolën jashtë, i pashë që po qeshnin. Duken kishin ardhur për të parë. Nuk e di në u pëlqeu surrati im apo jo. Me siguri do të mbushnin kampin me përshtypjet e tyre, punë e madhe.


E mbyllëm ditën e punës me disa mjekime e inxheksione. 

Ditët erdhën njëra pas tjetrës me monotoninë e zakonshme të tyre.


Një natë trokitën në derën time. Ishte një e trokitur jo e zakonshme.

 
Sapo dola, një burrë m’u drejtua me një zë të ngashëryer:


- Më fal doktor, por po më vdes motra. Të lutem ta shikosh pak.


E pyeta se çfarë kishte.


- Ka një dhimbje në fund të barkut.


-  Ka vjellë?


- Po doktor, si vrer i del nga goja.


Mora çantën, vura brenda veglat dhe disa ampula qetësuese dhe u nisëm. Kur mbërritëm te koka e të sëmurës ishin disa gra. I nxora jashtë ato dhe pyeta të sëmurën se si i kishte ardhur dhimbja. U binda që kisha të bëja me një apandesit të rrezikshëm. I bëra një qetësues.


Mora të vëllanë, shkuam në infermieri nga ku morëm spitalin e Lushnjes për të na dërguar urgjentisht një autoambulancë. Nga ana tjetër e telefonit na siguruan se për 10 minuta e keni aty. E sëmura u bë gati dhe dolëm në rrugë për të pritur autoambulancën. Ajo mbërriti shpejt. Bashkë me të sëmurën shkova edhe unë me të vëllanë. Fati i saj që ishte një kirurg doktor roje. E futën në sallën operacioni. Ne prisnim jashtë të shqetësuar. Nuk e di se sa kohë kaloi, më së fundi doli mjeku që bëri operacionin.


- Ajo është mirë. Ju lumtë doktor,- më tha,- sikur edhe një orë të ishit vonuar, për të s’do të kishte asnjë shpëtim.


I vëllai do të qëndronte me të.


U nisa që të kthehesha në këmbë. Po afronte mëngjesi. Sa dola nga porta m’u afrua shoferi.


- Prisni, doktor do t’u çoj unë. Qenke djalë trim.


Kaluan disa ditë. Më duket në kamp ndryshuan mendimin për mua. Të gjithë më përshëndesnin me përzemërsi. I vëllai më tepër se kushdo tjetër.


- Ç’njerëz janë?- pyeta infermieren.


- Ajo ka qenë në burg 10 vjet. Tepër e rrezikshme. Në kamp ka një autoritet të madh. Ka qenë profesoreshë për gjuhë të huaja. Edhe këtu u mëson të tjerëve anglisht ose frëngjisht. Ajo ka lindur për të qenë mësuese!


Në një nga ato ditë pashë  nga dritarja që po vinte drejt nesh një grua e gjatë me një trup të drejtë e të thinjur nga flokët dhe për çudi të dyja duart të lidhura me fasho.


- Ajo, po vjen këtu doktor.


- Kush kështu?


- Profesoresha juaj që i shpëtuat jetën.


I ra derës lehtë dhe hyri brenda.

-
Doktor, ju faleminderit që më shpëtuat jetën. Nuk mundem t’jua shpërblej. 

Më shkuan mornica nëpër trup. Ku e kam dëgjuar këtë zë? Po e shikoja me vëmendje në fytyrë. Diku e kam parë... O Zot. Është ajo.  S’ka mundësi!


Mësuesja ime në burg dhe në internim.


- Qenka e  thënë që ju të merreni me mua. Më janë bërë duart plagë, më nxjerrin gjak kur zë kazmën ose draprin me dorë. Më detyrojnë të dal në punë!


Me duart që po më dridheshin, ia zgjidha fashot. Ia mora të sajat në duart e mia dhe padashje sytë m’u mbushën me lot. Më pa me habi.


- Doktor, ju s’jeni mirë. Vij një herë tjetër.

- Jo, jo, të lutem, prisni se do t’u mjekojë plagët, i keni shumë keq. 

Mbasi piva një gotë ujë, vazhdova mjekimin. Infermierja s’kishte vënë re asgjë. Më mirë që s’e kishte parë dobësinë time.


Iu afrova dhe mjekimin po ia bëja me kujdes.


- Oh, sa të bukura kanë qenë këto duar! Sa herë më kanë përkëdhelur dhe ledhatuar kur isha i vogël e tani janë katandisur në këtë mënyrë.


Aroma e trupit të saj...! (Unë e njoh këtë aromë se kur rrinte te ne flinim bashkë). Në atë kohë unë nuk dija kë doja më shumë, nënën apo mësuesen. Mbarova mjekimin dhe trupi po më dridhesh i tëri.


-Ju s’jeni mirë doktor. Urdhëroni pini  pak ujë,- më tha infermierja.


Përgatit raportin me 9 ditë pushim dhe bjere ta firmos në dhomë.


- Sa ditë?

- Nuk e shikon sesi i janë bërë duart. Ajo s’mund të punojë me ato plagë. Nëntë ditë të thashë. 

- Ju lutem i thoni infermieres se si e keni emrin.


- Meriman...


Mori raportin dhe doli. Qëndroi në mes të fushës dhe ngriti sytë nga qielli. Me siguri po i lutej Zotit për mua...


Vitet e burgut dhe të internimit s’e kishin përkulur aspak. Po ajo krenari, po ai dinjitet, po ajo ëmbëlsi. Megjithëse e plakur,  ishte po ajo që kishte qenë, një trimëreshë.


Operativi mori vesh çdo gjë. Me siguri do të raportonte atje ku duhej. Për mësuesen time do të jepja edhe jetën.


Mund ta nxjerr me aftësi të kufizuar që të mos punonte në punë të rënda. Ajo nuk do të zinte më kazmë me dorë. Kjo i tërboi të gjithë ata që s’e donin, por mua më kushtoi shumë shtrenjtë. E dija, prandaj isha i përgatitur për çdo të papritur. Ajo erdhi.


Me urdhër të ministrisë transferohesha në Rrëshen.


Bëra gati gjërat e mia dhe thirra infermieren për t’i bërë dorëzimet. Mora çantën dhe u nisa për tek ajo. Rrugës takova operativin.


- Ku po shkon?


- Në Rrëshen. Ti e bëre punën tënde.


- Prapa diellit të vesh. Ti meriton më keq.


Ajo po më priste. E kishte marrë vesh transferimin tim.


- Më fal, or bir, se u sakrifikove për mua? Më mirë të kisha vdekur.


Shkova drejt saj dhe i rashë në gjunjë. Po i puthja duart dhe ia njoma me lotët e mi. Ajo më vuri dorën në kokë si dikur, më ledhatoi faqet dhe më puthi sytë. Oh, çfarë lumturie! Kisha kohë që s’kisha ndierë një gëzim të tillë.


- Më thuaj kush je?


- Çdo gjë që kam arritur në jetë ta dedikoj ty, o mësuesja ime e shtrenjtë, ty o nëna ime e dashur. Lamtumirë!


U largova për të mos u kthyer më kurrë. Në rrugë kishin dalë plot njerëz. Nga dritarja e autobusit pashë një shami që po më përshëndeste. Ishte ajo. A do të shihemi ndonjëherë...

Refat Lapardhaja
Çmimi “Pegas 2005-2006”

Pas disa muajsh gare në faqet e gazetës “Lajmëtari” 

shpallen fituesit e çmimit letrar “Pegas 2005-2006”. Ata janë:

Çmimi i parë: Erjona Sulaj

Çmimi i dytë: Sopot Gjini

Çmimi i tretë: Sonila Dardha.
Çertifikatat dhe çmimet në lekë do të ndahen në datën 14 mars ora 10.00 “Castle Parc”. Ftohen në këtë ceremoni për të lexuar poezitë e fituesve z.Roland Bejko, prefekt i Beratit, z. Fadil Nasufi, kryetar i Bashkisë Berat, z.Pelivan Shatri, kryetar i qarkut të Beratit.

Lajmëtari
Erjona Sulaj, “K.Capo”

Mëngjes
Yjet u varrosën,

Amen.

Nata vejushë u vetvra,

terri i korbtë çngjyroset

e tinguj të bardhë gjakojnë.

Një elegji e ëmbël

Mëngjesin e pambuktë zgjon. 

Guva e vetmisë
Hapa që ecin indiferentë

mbjellin pluhur dhimbjesh

nga thirrjet e ngurta

thyhen copëza ajri

që thurin një guvë vetmie.

Shpirti anemik pikon djersë

që ujisin bimën e vdekjes.

Dëshmia e re erdhi:

-Një guvë vetmije.

Procesi mbyllet,

Vetmia u shpall fajtore. 

Etje
U lodh rruga 

nga hapa milingonash,

thinjat grisin pritjen.

Shpirti nxjerr gjuhën jashtë,

etja i shkarkon batëritë.

Etje...

Etje për cicërima shprese

Etje për reflekse llambash

Etje për ëndrra.

Etje... 

Në morgun e dhimbjeve

Thërrime gëzimi fytyrën shkelin,

duke ngritur labirinte hareje.

Në krahë më ngre lumturia

e tinguj rozë gatuan shpirti.

Aroma e delirit gati më mbyt

se në morg pash

dhimbjen time. 

Gurëzim
Bari çalon prej fjalëve të erës,

rënkon nga një betejë insektesh

e vdes nën një puthje hapash.

Mbi arkivolin e blertë

hidhet një buqetë gurësh,

në skeletin e njomë

ngurtësohet grija gurore,

në laboratorët e dheut

fillon gurëzimi... 

Sopot Gjini  “Babë Dudë Karbunara”

E vërteta 
E vërteta, kafshimi i lakuriqit të natës në qafën e 

lepurit të shurdhuar

që kërkon të arratisë shpirtin e tij nga trupi i tij 

dhe të strehoetbrënda trupit të një tigri.

E vërteta,dëshira për tu larë në liqenin e acartë të marrëzisë

i mbështjellë nga një tis guximi

që shdrin si një xixëllonjë xanxare

e cila tallet me errësirën e natës.

Instikti për të zgjatur duart afër jetës dhe

Të përpiqesh që ta kapësh edhe pse është tepër e shpejtë

Vemja bëhet flutur

Me stilolaps, përpjekje të vihet rregull në orgji fjalësh,

Që mbrëmjeve bëjnë zhurmë:

një lumë plot llumë, që lë pa gjumë gjithë vendin.

...po fundja më mirë një kafe me llumë,

sesa të jesh një mumje çdo natë:

çdo ditë vdes e rilind prapë.

***

Kur zbres tek vetja

në një errësirë pa anjë fjollë dritë,

e urrej atë ditë kur s‘kisha vetmi.

Buzët i kisha të thara nga etja.

Atë lloj jete mund ta shpëtonte veç vdekja.

Në këtë qilar ku jam,

pranë kam përjetësinë.

Ç‘më duhet tjetër veç një gotë vere,

(më mirë qershori, korriku apo gushti)

të dehem nga nxehtësia që buron nga unë.

***

Vijnë retë nga Troja

dhe vrasin diellin Polifem.

“Mirë ia bëjnë” – thotë një zog – 

“Ai vrau Aurorën bijën e tij.”

Dhe me sytë plot më lot,

vajtojnë atë mëngjes, 

pikturojnë me sqep,

trishtim të epërm.

Asjnë nuk sqaqet nga to,

vetëm lavdërojnë penelatat.

***

dhe siç thoshte i pabesi: 

“ zoti është DJ “, 

dhe unë do të shtoja se natyra është mixer 

(po në këtë gjullurdi, 

ne kush jemi?!-s‘thoshte një kalimtar).

A duhet ta falenderoj nënën natyrë

për këtë fytyrë?

 Sonila Dardha, Shkolla jopublike “Irfan Ngjeqari”
Djalli
Të kujtohet, engjëlli im?!

Ta kërkova hënën

atë ditë kur portreti yt

ndriçohej nga dy brirë

nxihej nga dy krahë.

Faleminderit,

por nuk doja

të ma vendosje nën jastëk

të vrarë...

Macja
Nëse do të isha mace

nuk do të lodhesha

as në shtatë jetë të të doja.

Para oxhakut të shtëpisë

do të merrte flakë ndjenja

dhe gëzofi im i ri

nuk do të ishte më gri dimri.

Ndërsa kështu si jam

s’kam as kthetra për të të çjerrë. 

Si buka
Sot kam dëshirë

ta thërrmoj hënën si bukë

mbi pecetën me kuadrata blu.

Nuk do ta ha sepse

nuk kam uri kur mendoj për ty.

Por edhe sikur të kisha

nuk do të lija në errësirë

rrugën për tek unë

nuk do ta gjeje. 

Heshtja
Heshtja është si shiu

mund të pikojë,

por të të bëjë edhe qull.

Heshtja është si puthjet

ndizet dhe shuhet në dy gojë.

Heshtja është e tejdukshme 

futet në bufenë e enëve

apo edhe në shtrat

që të nesërmen të hajë

dhe të flejë prapë. 

Bukuria nuk është demokratike
Unë kam frikë nga njerëzit e bukur

sepse ma plaçkitin zemrën dy herë.

Unë kam frikë nga njerëzit e bukur

sepse janë të armatosur keq.

Mund të të tundojnë të bësh një krim

krimin e të dashuruarit një të bukur.

Unë kam frikë nga njerëzit e bukur

sepse bukuria nuk është demokratike.

Do të më duhet të jetoj në një dritë-hije

ku hija është për aftësinë time

dhe drita për bukurinë e tij.
Një saktësim në shkrimin “Dritë nga e kaluara 

e arsimit në lagjen Goricë”
Në shkrimin që bën z. Stavri Bobo në gazetën “Lajmëtari” në numrin 129, datë 27.02.2006 me titull” Dritë nga e kaluara në zhvillimin e arsimit në lagjen Goricë”, ka bërë një përshkrim të bukur historik të lavdërueshëm për arsim-kulturën që ka pasur kjo lagje-muze e qytetit të Beratit. Aty përkujtohen me respekt të gjithë arsimdashësit  e mëvonshëm  të këtij qyteti që dhanë mësim në këtë lagje para Çlirimit. Midis tyre nuk është përmendur ish-drejtori i kësaj shkolle Maksut Milova (Zhiti), i cili ka dhënë një kontribut të shquar për nxënësit e kësaj lagjeje.


Të gjithë emrat e mësuesve të përmendur në këtë shkrim kanë qenë kolegët e Maksutit. Ata kanë pasur respekt për të Maksutin, se ishte një nga mësuesit më të shquar dhe më i palodhur që kishte mbaruar Normalen e Elbasanit.


Ish-nxënësit e kësaj shkolle, Lika Kolani, farmacist, Lili Kovaçi, Pilo Çobanaqi, Jorgjia Stasa, Margarita e shoqja e  Elmas Temes nga Tepelena dhe motra e saj Afërdita që banon në Kuçovë dhe shumë ish-nxënës të tjerë e kanë kujtuar dhe e kujtojnë me respekt e nostalgji ish-drejtorin e tyre të Goricës. Maksuti  gjatë Luftës Antifashiste ka qenë një atdhetar i flaktë. Në shkollën e tij këndoheshin këngët patriotike revolucionare.


Unë nuk dua t’i imponoj shkruesit  mendimet e mia, ai është i lirë të shkruaj siç dëshiron, por të lësh pa kujtuar një drejtor shkolle  në lagjen Goricë, si bijë e tij që jam, prekem shumë, se mohohet një figurë e shquar që i ka dhënë  shkollës së Goricës.


Për aktivitetin e tij revolucionar diktatura komuniste e torturoi në burgjet e saj dhe mbas tre muajve të arrestimit të tij, vdiq i torturuar në burgun e Beratit, më 2 shtator 1947. Ai sot është deklaruar “Dëshmor i Demokracisë”.


Për aktivitetin e Maksutit, z. Stavri Bobo mund të bazohej edhe te gazeta “Lajmëtari: nr.76 datë 10 janar 2005.

Dezdemona Maksut Tartari ( Zhiti-Milova)
Kur e meriton nderimin e njerëzve

Në ceremoninë  festive të përvjetorit të shkollës ishin  mbledhur shumë të pranishëm nga të gjitha moshat, ish-nxënës e mësues, të ftuar, stafi i saj dhe kureshtarë. Më ra në sy një përqafim  i nxehtë dhe më pas lot, në një çast kur ish-nxënësi, çamarrok, përqafohet e puthet me mësusin e tij, tashmë i moshuar, një nga figurat më të respektuara në qytetin tonë.  Ishte po ky nxënës edhe pse kanë kalaur vite që shpëtoi në fije të perit. Më kujtohet  fare mirë sa bujë bëri  në radhët e  mësuesëve tentativa për ta diskredituar se kishte vajtur për darkë në një familje në fsaht, kryetari i së cilës ishte i arratisur. S’la gur e kusur operativ Liçi, nuk la fjalë pa nxjerrë e kërcënim pa bërë vetëm e vetëm që ta detyronte mësuesin e ri të pranonte fajin. Po a mund të fajësohet mësuesi që bën detyrën pa dallime politike, ekonomike e shoqërore?


Lufta e klasave kosniderohej e mprehtë kur gjithçka shkonte në sitë e më të zellshmit ishin kalecët, spiunët pa para, servilët, ata që edhe të atin er fusnin shtatë pashë në  dhe vetëm e vetëm të ishin të siguruar nën ombrellë.


Ia quajtën zbutje të luftës së klasave, puthje me kulakun ftesën që xha Neshati i bëri një kolegut tim për t’i shkuar  një natë në shtëpi për darkë.


Letrat nuk reshtën deri sa u mblodhën për të diskutuar qëndrimin e tij si drejtues. Fakti kokëfortë përkiste  me qëndrimin e mësusit që kishte qëlluar të nipin e plakut. Drejtuesi, i ri në moshë, e kritikoi rëndë e i foli ashpër mësuesit për gabimin e rëndë dhe qëndroi i palëkundur në pzocionin e vet edhe pse iu sulën si të tërbuar, po në fund të fudnit ai ia mbylli  vetem me një fjalë: “ Nxënësit në shkollë janë të gjithë njëlloj”, dhe u ul pa i bërë syri tërrt.


E solli rasti të isha i ftuar në përurimin e mekamit të Qafës së Kumbullave. Shehu, nismëtar i ringjalljes  së objekteve të kultit bektashi, meqë kisha punuar vite në atë zonë dhe kisha një bazë njohje të kënaqshme, më ftoi të isha i pranishëm, dëshirë që nuk mund ta shpërfillja. E prita me kënaqësi e u bashkova me grupin e klerikëve të sektit për të marrë pjesë në ceremoninë  tradicionale. Para ndërtesës së rikonstruktuar plotësisht Nevruzi, i  kujdesuri shumë dekada për këtë mekam, disa breza në familje, solli dashin, kurbanin, therja e të cilit u bë sipas riteve të tarikatit. Më pas të pranishmit, si vizituan objektin, zbritën në shtëpinë e administruesit që ishte i lumturuar se pas më shumë se tridhjetë vjet  kalonte me psherëtimë përkrah rënojave të mekamit, tashmë do të përkujdesej për të, do të preste e përcjellte besimtarë e kalimtarë e do t’i  gostiste sipas traditës familjare.


Mes bisedash nga më të ndryshmet, me humor të këndshëm  si për rast festash, tema si pa dashje ndali te politika se pa të edhe në gjumë nuk rrimë dot pa marrë pjesë. Menjëherë m’u rikthyen në kujtesë fjalët e një të moshuari: “Edhe në prag të vdekjes shqiptarët harrojnë gjithçka, veç politikën jo”.


Kleriku i ardhur nga jashtë shtetit pas shumë vitesh emigrimi, hyri në vorbullën e  e diskutimeve me mendimin e superiorit në këtë mjedis.


-Ta dinja kështu, do të vija edhe unë kandidaturën për deputet,- i dha vulë mendimit të vet, me shpresë se të gjithë të pranishmit do ta miratonin.


Vjen i biri i botës nga ana e anës e kërkon të marrë frenat në dorë, të lozë me fatet e një populli. Nuk m’u durua dhe pa e bërë të gjatë iu kundërvura.

- Zotrote, ejvallah, mund ta vësh kandidaturën në këtë zonë, por nuk e fiton dot as sot e as mot. 

- Jam i gatshëm të hyj në garë jo vetëm unë, por edhe shumë djem e vajza të kësaj Nahije që janë lindur e rritur, janë bijë të shkolluar, të aftë e të gatshëm për të marrë përgjegjësi mbi postiqe,- thartoi fytyrën e u ngrehos për të hyrë në debat.


- Unë fitoj sa të thyej kokën. Shtriti përpara  dorën e djathtë duke fërkuar gishtin tregues me të madhin për të na dhënë të kuptojmë se kishte para të madhe.


- Si thua ti Shahin,- iu drejtua Shahini Rexhës, një mesoburrë, i fuqishëm e i persekutuar tek i cili mendoi se do të gjente mbështetje të plotë si kishte gjetur rimëkëmbjen e gërmadhave të mekamit.


- E fiton mësuesi, e fiton, ta merr,- tha qetë-qetë si e kishte zakon të kuvendonte pavarësisht nga mosha e pozita shoqërore e bashkëbiseduesve.


Të pranishmit njëzëri miratuan pohimin e Shahinit duke çuditur atë që  e kishte tiposur që me para mund të arrinte gjithçka duke harruar se nderimi dhe respekti nuk blihen e shiten me para dhe sikur me thasë të derdhen.


Kur kujton të tilla sentenca, risjell përpara një buqetë të madhe lulesh shumëngjyrëshe për t’ia dhuruar vetëm një njeriu, atij që mban e meriton  titullin e nderuar “Mësues”.

Namik Gjoni
LAGJA “ÇLIRIM” JEP SINJALIN “SOS”

Gra dhe burra, pleq dhe fëmijë, të gjithë shajnë dhe mallkojnë, ata monologojnë flasin me vetveten sepse as kush nuk i degjon.Pushtetarët tanë pahle se ku ndodhen,ata pasi kanë siguruar të tashmen e kanë hedhur vështrimin tutje ata “mendojnë’për të ardhmen e largët të këtij populli që i ka votuar për premtimet e dhënë gjat fushatave zgjedhore.Kjo është pamja e dites së djeshme në lagjen lagjen “Çlirim”ose “Bathorja” e Beratit emër me të cilin e ka  pagëzuar kohët e fundit deputeti i kesaj zone z.E.Braçe paçka se për tetë vjet rreshtë ishte  në pushtet dhe qeveriste partia e tij.Lagja “Çlirim” është e rrethuar,aty nuk mundë të futet askush për veç atyre që jan të pajisur me çizme gome. Aty nuk mund të kalojnë as ata që do të pranonin të hiqnin këpucët dhe do të pranonin të përvishnin pantallonat deri sipër gjunjëve,pasi penges për këta njerëz të guximshëm për të dalë dhe hyrë në banesat e tyre nuk është vetëm uji që ka mbuluar gjithë lagjen për shkak të një shiu të zakonshëm i rënë ditët e fundit,por penges janë edhe mbetjet inerte në përbërje të të cilave gjenden copa betoni,hekura të ndryshkur, copa xhami etj. As kund nuk funksionojnë kanalizimet as pusetat nuk funksionojnë. E gjithë lagja është e shkatërruar dhe të jep përshtypjen e një  lagjeje që mundë të ket qënë prej qindra vjetësh e zhytur në uji ku jeta gjithëashtu ka pushuar së ekzistuari për shkak të ndonjë kataklize që mund të ket ndodhur.Dhe një përshtypje e tillë mund të krijohet për një vizitor të huaj pasi vendasit e dijnë që kataklizmoja ka pesëmbëdhjet vjet që ka ndodhur në këtë lagje dhe që vazhdon të jetë  edhe  në ditët e sotme.Banori i lagjes Ç.Sinani i sapo ardhur  nga emigracioni me mendimin për t’u kthyer për gjithmon në atëdhe kur ka parë këtë situate shprehet: “Na është mërzitur jo vetëm atëdheu ynë por edhe lagja edhe shtepija jonë ku banojmë. Nuk kemi se na të shkojë për t’u futur në shtëpin tonë. Me këtë pushtetarë që e kanë mendjen vetëm për të vjedhur i kemi humbur shpresat se një ditë do të bëhet më mirë,na është vrarë e ardhmja.Nuk di se ç’far të them,do të kthehemi andej na erdhëm”-përfundon emigranti Sinani.

Abedin Kaja

Xhemalie Nova
Mbretëresha e valles qytetare beratase
Xhemalie Nova njihet në qytetin tonë të Beratit si një nga kërcimtaret popullore më të talentuara. Si një vajzëe emancipuar, vuri në shërbim të artit, të  valles qytetare gjithë rininë dhe jetën e saj të bukur.  Ajo dhe sot vazhdon të kërcejë si flutur vallen beratase.

Xhemalia kujton me shumë nostalgji kohën dhe periudhën më të bukur kur shkëlqeu talenti i saj, por për fat të keq asnjëherë nuk iu vlerësua. Përse gjithë kjo? Enigma mbeti enigmë, nuk u zgjidh. Xhemalia, ka  luajtur një rol të rëndësishëm në vallen qytetare më se katër dekada, me mësuesin e saj të palodhur koreografin Ferbent Shehu.
Xhemalie Nova

Xhevrie Ilias Nova, lindi në lagjen “Vakëf” të qytetit të Beratit. Aktivizimi i saj në grupet artistike e ka zanafillën që në klasën e katërt fillore.


Sa kishte mbushur të 11 vjeçët, u bë pjesëmarrëse në grupin artistik të shkollës, me mësues muzike Thanas Lako e Bardhyl Ruzi. Ajo këndonte e shoqëruar nga dy violinistë, shokë të klasës Bujar Lybesha e Haxhi Lala. Duke parë talentin e kësaj vajze, mësuesit e regjistruan në shtëpinë e pionierit nën drejtimin e  muzikantit Ramiz Haznedari dhe më vonë u aktivizua  me grupin e valleve në kinoklubin “Tekstilisti”  si dhe në shtëpinë e  kulturës.


Pas mbarimit të shkollës 8-vjeçare më 1968, për arsye që s’e morri vesh kurrë, s’iu dha e drejta e  studimit dhe pse ishte nxënëse e shkëlqyer dhe me fletë nderi të asaj kohe. Po në këtë vit, kjo vajzë e vrarë shpirtërisht, u regjistrua në shkollën profesionale njëvjeçare “Tekstilisti” si dhe në kursin profesional pa shkëputje nga puna, të cilën e mbaroi më së miri. Duke patur dëshirë dhe pasion, ajo u pozicionua në grupin artistik të baletit në kinoklubin  “Tekstilisti” në vitin 1969 të posakrijuar dhe vazhdoi rrugën e saj artistike  të baletit, të mundishme, me një punë këmbëngulëse e të palodhur nga profesori i saj, koreografi Ferbent Shehu. Xhemalia është e lumtur dhe e kënaqur për punën e saj plot suksese në fushën e baletit, si laurate festivali, me çmime të para si grup dhe e diplomuar si kërcimtare.


Historia e aktiviteti të saj në valle ka qenë e larmishme, që nga konkurimet midis fabrikave, qendrave të punës, anketave, festave të ndryshme, koncerteve qeveritare, festivaleve lokale e kombëtare, pjesëmarrjes në konkurimin e estradave në shkallë republike, konkurimet midis grupeve të ushtrisë, reparteve dhe pjesëtare e festivaleve folklorike në Gjirokastër dhe Berat. Ajo është krenare dhe ka qenë kënaqësi e veçantë për të si kërcimtare, e cila ka punuar me korifenjtë e valles shqiptare, që nga më i madhi dhe i pazëvendësueshmi  Panajot Kanaçi, që me dëshirën e tij të madhe, nuk ka përtuar për t’u gjendur pranë  grupit të valles së qytetit të Beratit. Apo i mrekullueshmi dhe i qeshuri Gëzim Kaçeli. I palodhuri Engjëll Tërshana, ekspresivi Skënder Selimi, Dedin Suli (i egri), i suksesshmi për qytetin tonë Ferbent Shehu dhe deri te z. Emin Spahiu.


Lidhur me traditën e trungut familjar, Xhemalia nuk mund të rinte pa kënduar. Por tani në një pozicion tjetër të artit skenik, siç është  pjesëmarrja në estradën profesioniste në kupletet humoristike me aktorët brilantë Novruz Haznedari, Hysen Dura, Ylli Mestani, Nasta Teneqexhiu e Nikolla Stergjon si dhe me estradën “Tekstilisti” me aktorët Isuf Baba, Milika Luari, Afërdita Popli (Qytyku). Po kështu Xhemalia ka shoqëruar me def kërcimtaret ,si Qemal Nepravishta, Denie Qafa, Floresha Debinja, etj. dhe ka debutuar në komedinë “Dasëm pa nuse” me regji të Vangjush Poplit.


Ja ç’tregon Xhemalia: 

“Në dasmën e Çerçizit, djalit të xhaxhat, rastësisht shikoj nga dhoma ku bëhej ahengu i burrave, se gratë ishin më vete për arsye të fanatizmit, babanë, Iljazin, duke kërcyer.  E dija që kërcente, por s’e kisha parë, prandaj u  befasova. Si e vogël që isha, vete me shpejtësi nga dhoma ku ishin gratë dhe u them plot gëzim: Ejani të shikoni, po kërcen babai. Gratë e shtëpisë e të fisit ngrihen dhe e shikojnë Iljazin që kërcente me shumë bukuri”.


Por Xhemalia ndryshe nga pjesëtarët e trungut familjar, u evidentua në drejtim të valles. Ajo duke e patur në gjak, në shpirt si dhe me  shumë pasion artin e valles, asnjëherë si është ndarë dhe në çastet më tragjike që kanë ndodhur në familje dhe në fisin e saj. Kështu si në vdekjen e të atit, që përkoi me koncertin qeveritar ku ishte pjesëmarrëse dhe në vdekjen e së ëmës, kur kishte shfaqje në koncertin  e parë të grupit karakteristik  të këngës popullore.  Ajo  la xhenazenë dhe shkoi në koncert. Po kështu kur  ndodhi vdekja e të vëllait, Ismailit, apo vdekja e dy nipërve dhe dy mbesave të saja. Kur xhenazeja del nga  shtëpia e shoqërohet për në banesën e fundit, Xhemalia doli nga porta e fqinjit, Dajlan Froto. 


Kjo është Xhemali Nova. Te kjo valltare e talentuar ka ndikuar shpirti përparimtar dhe artdashës i prindërve të saj të emancipuar për ecjen me shumë sukses në rrugën e artit të valles, megjithëse ishte e vështirë për shkak të fanatizmit, biles si rezultat i këtij fanatizmi dhe djemtë në grupin e valleve, ishin të paktë. Prindrit këmbëngulnin që ajo të mos mungonte në aktivitetin artistik. Xhemalia ndihet e vlerësuar nga ana e saj që ka kërcyer me kërcimtarët e paarritshëm  të ansamblit të shtetit: Liljana, Irini, Lena, Liri, Rexhepi, Fatja, Diana, etj.


Gjithashtu  kujton me shumë respekt e dashuri  partnerët e saj, Xhemal Hoxha, Astrit Duhanxhi, Ibrahim Gërxhi, Shkëlqim Kalluçi, Osmën Parga, Agim Mehmeti, e Dashmir Duhanxhiu. Mbështetja e sukseseve kanë qenë duartrokitjet e spektatorit të qyteteve të ndryshme të vendit, sidomos  të artdashëve beratas. Xhemalia nuk e kuptoi asnjëherë dhe sot e kësaj dite i ka mbetur enigmë mosvajtja e saj jashtë shtetit. Sa herë që grupet artistike të qytetit dilnin jashtë, kur vinte koha që bëhej  lista, Xhemalien nuk e shënonin në listë.


Ja ç’thotë Xhemalia: 

“Është paradoks përgjigjja që më dhanë krerët e rrethit në atë kohë. Ti nuk mund të vish jashtë shtetit se je beqare (një rregull ky për në atë kohë, por që nuk u zbatua kurrë për levat dhe favoritet e tyre. E theksoj paradoks, sepse të gjitha vajzat e baletit ishin beqare. Ju duket çudi. Nga drejtues mediokër, pa botën e  artit dhe ndjenjën njerëzore brenda tyre, prisje gjithçka. Kam qenë e rregullt me punën time harmonike me skenën dhe shumë e përgjegjshme për punën që bëja”. 


Xhemalia ka një jetë me valle të kërcyera prej saj. Vallet e kërcyera janë të shumta e të larmishme: valle  qytetare beratase, valle të fshatit, valle të krahinave të ndryshme të Shqipërisë si dhe valle moderne.


Xhemalia flet me respekt e nostalgji për drejtuesit e qendrës kulturore “Tekstilisti” si Vangjush Popli, Nesti Naçe, Ylli Polovina, Servet Gura, Ndërtim Luka. Ajo kujton me respekt regjisorët me të cilët ka punuar, Viktor Stratobërdha, Vangjush Popli, Sokol Progri, Sheri Mita, si dhe drejtuesit artistik, Kristofor Xhokaxhi, Teki Luari, Asqeri Kadëna, Sotir Konçi, Xhevdet Dervishi, Fatbardh Dervishi si dhe mikun e beratasve që e prisnin me shumë kënaqësi,  Artistin e Merituar,  dirigjentin e madh Ferdinant Deda.


Të punosh me grupin e valleve është shumë e vështirë, sepse në çdo gjë shprehet me lëvizje. Por instrumentistët e talentuar Nadir Mata e Ahmet Caushi, kanë punuar me profesionalizëm me grupin e valleve. Por Xhemalia nuk mund të lërë pa përmendur drejtuesit e shtëpisë së kulturës, Sotir Gjika, Kozma Shyti, Palush Bitri, Gafur Hoxha, Et’hem Hyseni, Yzedin Hima, Kadri Kuka, etj.


Xhemalia është aktivizuar disa herë në shkollën “Thimi Tani” me përgatitjen e grupit të valles së shkollës. Në prill të vitit 2003, ajo bashkë me mësuesin e saj Ferbent Shehu dhe nipin e saj në TOP SHOW, shpalosi vlerat e saja të artit të valles beratase, si dhe  ka qenë e pranishme në skenë në koncertet e dhëna nga grupi karakteristik “Berati”, duke i shoqëruar këngëtarët e këngëtaret me lëvizjet e bukura plot shije dhe elegancë që i jepnin bukuri shfaqjes.


Në koncertin recital kushtuar  mësuesit të saj, bashkudhëtarit, koreografit, “Ferbent Shehu një jetë me valle”, Xhemalia jo vetëm që kërcente në mënyrë të shkëlqyer, por ishte dhe asistente koreografe. Mësuesi i saj Ferbent Shehu e quajti “Mbretëresha e valles qytetare” e cila do të mbesë në historinë qytetare në artin koreografik si një nga shoqet më të emancipuara dhe të përkushtuara.


Koha ecën dhe Xhemalia Nova është rritur si një figurë e rëndësishme dhe fisnike e artit skenik të valles qytetare beratase. Pavarësisht se nuk i është dhënë asnjë shpërblim apo ndonjë sadisfaksion, megjithatë ajo ruan të freskëta e që e kanë bërë optimiste, duartrokitjet e publikut artdashës beratas që e do dhe e respekton këtë artiste të madhe.


Traditën e bukur e valles Xhemalia e sheh  te mbesa e saj Johana Ndriçim Nova.

Stavri Bobo
Urtësia e kryeplakut
Që prej vitesh emri i Hysniut si kryeplak i fshatit Lajthishtë nuk ndryshonte nga goja e fshatarëve. As të fshatarëve të tij ku ai duhet të mbante drejtësinë, por as të fshatrave fqinjë që e njihnin  po aq sa e njihnin edhe burrat, gratë e fëmijët e Lajthishtës me rreth 90 shtëpi. Çdo vit në fshatrat fqinjë kryepleqtë ndërroheshin njëri pas tjetrit. Si arat që mbilleshin një herë me bostan e një herë me domate .Nga viti në vit ndërroheshin edhe qeveritarët e komunës, të prefekturës deri lart në qeveri, atje, në Tiranë ku kishte sa një mijë Lajthishta.  Për Hysniun as që i shkonte ndonjëherë që dikush nga fshatarët në çdo vjeshtë kur mblidheshin në kuvend të Ara e Madhe të ngrinte dorën e të thoshte se atë vit nuk donte që ai të drejtonte fshatin. Punonte mbi të tjerët tokën e tij Hysniu e asnjëherë nuk i shtrinte duart fshatarëve me aq halle që për ndonjë hall të zgjidhur mund t’i jepnin ca qase misër, ca bidona me vaj ulliri, apo mjaltë të zgjedhur nga kosheret e para. Po një pjatë me meze në  dasmën e djemve e të vajzave të fshatit e ruanin për të e ai e gjente kohën që të shkonte e t’i uronte. Zyrë nuk kishte Hysniu, por çdo shtëpi e fshatit ishte një zyrë e madhe, e madhe. Në kuvendin e zgjedhjes së kryeplakut, gratë nuk merrnin pjesë, por që në mëngjesin e asaj dite  kur burrat apo djemtë niseshin për në kuvend, të gjitha i përcillnin deri të porta e, si në të njëjtën zë, iu thoshin: “Edhe këtë vit prapë Hysniun të zgjidhni! Dëgjoni, more burra! Mos harroni se çfarë po themi!” Mos u çuditni kur t’u them se shumë gra kur lindnin djem iu luteshin burrave që t’ua vinin emrin Hysni.


I çuditshëm ky Hysniu! Bëmat e tij shkonin sa në një shtëpi në tjetrën. Sa në një lëmë në tjetrin. Sa në një krua në tjetrin. I dëgjonin të mençurit, por helbete, edhe të këqijtë që nuk mungojnë asnjeherë në këtë tokë, sidomos hajdutët, që më tepër se gjyqet e egra të shtetit , kishin frikë fjalën e tij. 


 Kur e takonin gratë në rrugë, me respekt, ashtu si edhe burrave të tyre, i drejtoheshin me fjalën “aga’, ndërsa burrat kishin nder që të ndërronin duhanin e kutisë së tyre me të 

Një ditë na e ndal një grua që quhej Shazo e si me gjysmë zëri i thotë:

-  Hysni aga, dje më kanë vjedhur patatet e kopshtit e dua të më gjesh hajdutin!

- Mos e ke gabim, moj Shazo, këtë fjalë që më the,- i thotë më ngadalë kryeplaku.

- Jo  Hysni aga. Po të duash edhe të të bëj një be të madhe që të më besosh në atë që po të them.

- E sa patate të kanë vjedhur, moj nikoqire? – iu drejtua prapë me të butë kryeplaku.

-
Po ja sa dy thasë  nga ato që mbajmë grurin e arës.

-
Po a e di ti se kush t’i ka vjedhur ?

- Do të të them ca emra të grave të fshatit,  po ti s’do të më besosh, ndaj s’po flas fare ,- tha Shazua,- po unë dua që ti si kryeplak që je të ma gjesh patjetër hajdutin.

Hysniu e pa me vëmendje gruan e përsëri i tha:

- Dëgjomë këtu , moj motër. Dëgjomë e mos i harro këto që do të të them. Unë do të të jap tre thasë me patate nga dy thasë që të  kanë vjedhur ty. Patate nga më të mirat që ti ke mbjellë  ndonjëherë në kopshtin tënd. Po do të kërkoj një gjë. 

Shazua u gëzua për patatet. Mbase u gëzua më tepër edhe për thesin e tretë që po i jepte kryeplaku .Mirë patatet e vjedhura, po një thes më tepër ishte shumë më mirë.

- Ti, moj Shazo, nuk duhet t’i thuash asnjërës prej  grave  të  fshatit që të kanë vjedhur patatet. As grave të fisit tënd në fshatrat e tjerë të Nahijes sonë. As krushkave me të cilat pi kafenë e ndërron bukën e sofrës. As fëmijëve që do të të pyesin se ku janë patatet. Asnjërës, më dëgjon? Asnjë nuk duhet ta marrë vesh se në Lajthishtë gratë e fshatit vjedhin patatet e kopshteve të fqinjëve apo vezët e furriqeve të pulave.

Kur e kujtojnë historinë e kryeplakut të Lajthishtës me atë grua, banorët e rinj të Lajthishtës sikur iu meket fjala në gojë kur duan të merren ndonjëherë me thashetheme. Ndërsa thonë se gruaja me emrin Shazo për shumë kohë u mbyll brenda e as në krua nuk shkonte se kishte frikë se mos i dilte ndonjë fjalë nga goja dhe e priste në besë Hysni kryeplakun që i dha një thes më tepër me patate nga ato që i kishte vjedhur hajduti, por edhe mësimin që del nga mençuria dhe urtësia në një thes të madh, të madh me aq e aq  fjalë të mençura.
Namik Selmani
Xhema

Të gjithë e thërrisnin Xhema. Askush nuk ia dinte emrin e vërtetë.  Edhe ne nuk po ia zbulojmë. Quajeni si të doni: ose Xhemile, ose Xhemfize, ose Xhemali, ose gjeni ndonjë emër tjetër që të fillojë me Xhe… Kjo nuk ka rëndësi. Rëndësi ka ajo që do t’ju tregoj.


*

Një ditë Xhema u kthye te dyqani që tregtonte material ndërtimi, në lagjen e saj, për të blerë një kuti bojë vaji dhe një lëng tretës.

Sa hyri në dyqan, pronari e priti shumë ftohtë. Më mirë të themi nuk ia vari fare. Ai vazhdoi bisedën me një burrë që Xhema nuk e njihte. Nuk i bëri përshtypje. Ndonjë blerës ndoshta ia ka prishur humorin, prandaj nuk e mirëpriti, mendoi Xhema.

Bëri porosinë. 

Pronari ia solli si i përtuar.

Kur Xhema po bëhej gati për të paguar, ai i thotë: 

- Xhema, më ke një llogari të vjetër, që ke gati shtatë muaj që s’po kujtohe të ma kthesh. Ti kalon para dyqanit tim dhe as që e merr mundimin të kthehesh.

Xhema e dëgjoi me habi.

- Unë të kem llogari të papaguar? Nuk di të kem blerë ndonjë mall. Hë, po, tani m’u kujtua, para dy muajsh dërgova dikë për një rubinet çezme. Po ia dhashë edhe paratë. Ai kur ma solli rubinetin, më tha se kushtoi 250 lekë. Nëse ai nuk të ka paguar, po t’i paguaj unë sërish.

- Nuk bëhet fjalë për kaq para,- iu kthye shitësi,- bëhet për një shumë të majme.

- Si për shumë të majme? 

- Prit prit,- këmbënguli shitësi. Dhe nxori një vandak me fatura dhe filloi të kërkojë midis tyre. Në fund e gjeti.

- Ja, shikoje!

Xhema kur pa atë shumë aq të madhe, sa nuk i ra të fikët.

- Nuk i kam marrë unë këto materiale. Se nuk kam bërë ndonjë ndërtim.

- I more ti, i more, kur ndërtove banjën.

- Ore, ç’po më flet? Nuk kam ndërtuar ndonjë banjë. Eja shikoje banjën time. E kam të vjetër që nga koha e merhumit. Edhe pse kam qejf ta kem moderne, po nuk ma ka takati. Unë nuk po rregulloj dot shkallët për 3000 lekë dhe jo të bëj kaq harxhe për një banjë.

Dhe Xhema u kujtua të lexojë emrin. Aty shkruhej vetëm Xhema. 

- Po mbiemrin e kësaj Xhemës ku e ke? Shiko se mos më ke ngatërruar me ndonjë Xhemë tjetër. Unë nuk kam për ta pranuar këtë shumë të çmendur. Po ta llogarisim, do më duheshin plot katër vjet po ta lija të gjithë pensionin tim të paprekur. Prandaj kërkoje këtë Xhemën që ke shënuar këtu. Ajo e ka përë detyrë ta bëjë këtë pagesë. Jo unë.

- S’kam ç’të kërkoj. Ti je Xhema dhe ti e ke marrë mallin.

Burri i panjohur dëgjonte i shtangur. E shihte Xhemën të veshur me aq shije dhe bënte çudi me veten e tij: “Ta ketë bërë kjo këtë gjë? Sikur s’më besohet.” 

- Kam për ta ndjekur edhe me gjyq këtë akuzë, se më cënove nderin tim,- i tha Xhema dhe u largua e revoltuar.

Vajti në shtëpi shumë e shqetësuar. Nuk i tha askujt. Kishte frikë se mund ta merrnin vesh nipërit e saj dhe atëherë do të vinte, ç’do të vinte.

Rrinte shtritur dhe mendonte. Cila Xhemë do të jetë kjo që do t’i ketë marrë ato materiale? Kë të pyeste? I vajti menda se këtë mund ta dinte ai hidrauliku që i rregulloi çezmën.

Kur erdhi i vëllai nga puna, i tha që ta thërriste hidraulikun se kishte një punë me të. Hidrauliku nuk vonoi shumë. 

Kur mori vesh ç’i kishte ndodhur Xhemës, shfreu i revoltuar:

- Të jetë kaq gomar i biri i botës? Unë i tërhoqa ato materiale. I tërhoqa jo për ty, por Xhemën që është në krye të rrugës tjetër. Ia thashë edhe mbiemrin. Po ai torollaku ka shkruar vetëm emrin dhe e ka harruar mbiemrin. Kësaj Xheme i erdhi një nga fëmijët nga mërgimi dhe i kërkoi që ta rregulonte banjën. Po ti mos u merakos. Ia rregulloj unë atij teleshmeni.

- Më shpëtove, or vëlla, se isha gati të çmendesha!   

Se ç’bëri hidrauliku me shitësin, Xhema nuk e mori vesh. Por ajo sa herë kalonte para dyqanit të tij, ai hynte brenda, nuk guxonte t’i kërkonte të falur.

Ja, kështu të ndodh, kur shitësit kujtohen vetëm për emrin dhe e harrojnë mbiemrin. Po me ata që e kanë edhe emrin edhe mbiemrin të njëjtë, si i bëhet? Atyre u duhet kërkuar edhe emri i babait. Dhe në qëlloftë edhe ky i njëjtë? Të kërkohet emri i së ëmës. Po nëse edhe ky qëllon i njëjtë?!

Nuk e di ç’të them. Le të vendosë vetë si mund ta zgjidhni problemin. Agim Mehqemeja

Bisedat 

e njerëzve

Shkonin për pazar një babë i varfër me të birin dhe me një gomar pulisht, të cilin e kishin për argëtim, ose për t’i bërë ushtrim, apo për ndonjë arsye tjetër. Shkonin në këmbë. Udhëtarët që në atë ditë pazari rrihnin rrugën në një numër të madh, me shikimin e babait dhe të birit në këmbë, thoshin: 


- Shikoni atje, ata kanë kafshën e shalës pa ngarkesë, të lirë dhe po shqyejnë këpucët, jashtë rregullit. Eh, sa të marrë, i shërbeni rastit!


Atëherë babai i thotë të birit: 

- Djalë, bota flet, hip në kalë.


I biri bindet dhe hipi kaluar. Mbasi kishin përparuar ca hapa dhe ja disa të tjerë me fytyrë  të kthyer:


- Shikoni atë, i ri dhe i fortë dhe me këmbë të mira qëndron rehat kaluar dhe babai i tij i varfër bëhet shërbyes dhe shkon në këmbë: ç’edukatë e bukur! Zbrit  poshtë, djalë i keq!


Atëherë babai: 

- Bir, zbrit poshtë: të mos lëmë shteg të flasin bota dhe më lërë të hipi unë.


Babai i hipur në gomar, erdhën papritmas të tjerë kalimtarë, akoma  këtu filluan të thonë: 

- Oh, ç’gjë e bukur! Ai që ka kockat e forta e i mësuar nga mundimi, qëndron rehat: ndërsa ai djalë i vogël tërhiqet mbrapa! Çfarë gjykimi!


- Bota akoma  nuk është e kënaqur: a dëgjon që po flasin nëpër dhëmbë për lodhjen tënde? Hip dhe ti në gomar e aty  qëndrojmë të dy. 


Dhe ashtu bënë! A besoni se për këtë udhëtarët heshtën?


Edhe për këtë  gjetën shkak e thanë: 

-Mjerë ajo kafshë e varfër, akoma mëz, bëjnë  të kriset nën peshën në ato rrugë tërë gurë, si këto: atje poshtë, njerëzit më gomar se gomari  juaj!


- Zbresim poshtë,- tha babai, sepse po na qeshin nga mbrapa. Këtu nuk na mbetet gjë tjetër, veçse të ngrehin këtë gomar të dy së bashku mbi shpatullat tona.


Kështu bënë. Por, duke  ndjerë se ishin të marrë, konkluduan  më në fund, se nevojitej të merrje bezdi nga thëniet e njerëzve dhe vazhduan rrugën sipas dëshirës së tyre.

Dy zonja që nuk njihen 


Mbreti supreme (Zoti) i të gjitha gjërave, kishte dhënë një herë një festë në pallatin e tij të kaltër. Kishin  qenë të ftuara të gjitha virtytet, por vetëm ato femërore: ishte një festë për gratë. Dhe morëm pjesë shumë, të vogla e të mëdha, këto të  fundit ishin më të dashura. U zbavitën familjarisht ndërmjet tyre, si farefisni e ngushtë. Menjëherë i Gjithëfuqishmi vuri re se dy zonjat e bukura shiheshin sikur të mos njiheshin. I Zoti i shtëpisë mori atëherë njërën për dore dhe e sjell përpara tjetrës:


-Bamirësia,- tha duke caktuar të parën,- dhe Mirënjohja,- shtoi duke prezantuar të dytën.


Dy virtytet mbetën të njohura. Prej krijimit të botës, epokë mjaft e largët, ishte hera e parë që takoheshin.

Ivan Turganiev

Mirënjohje

Në verë, drejt mesditës, dy  udhëtarë  te  lodhur  nga  dielli  panë  një  pemë  madhështore dhe qëndruan në atë hije e  po çlodheshin.

Ndërsa u shkuan sytë kështu ndërmjet  degëve, tha njëri:

- Ja, një pemë pa fruta, pemë e pavlefshme për njeriun. Dhe pemë madhështore:

- Mosmirënjohës në veprimin që unë ju bëj mirë, ju më thoni e pavlefshme dhe e pafrut.

Petro Pankraci



Përktheu Fiqiri Tartari

Tomori barazon një ndeshje që duhet ta kishte fituar nëse nuk do të kishte treguar shenja lodhje

Tomori, djersin shumë, mer vetëm një pike
Formacionet:
Tomori: Bytyçi, Dino, Aliaj, Fani, Lala (Kurti 90’) , Lako, G. Arbri, Prela, Dalipi, Veleshnja (P. Arbri 90’) Lamnica. Tr. K. Mile

Egnatia: Kocani, Sufaj, Fosa, Hysenaj, Roshi (Ceka 54’), Voja ( Osmani 66’), Hoxha, Topi, Maho, Rexha, Elezi ( Tosku 64’). Tr. S. Branica

Gjyqtarë, kryesor: S. Velçani (Patos), E. Pjetrushi (Lezhë), F. Elezi (Durrës)

K.verdhë: Aliaj, Veleshnja, Maho

Shënues: Dino 52’, Maho 90’
Tomori edhe pse e kishte vlerësuar maksimalisht takimin me ekipin rrogozhinas të Egnatias, në fund mori një shpërblim të pamerituar që ndoshta do të jetë përcaktues në pozitat e ardhshme të kësaj skuadre, që vazhdon të gabojë rëndë në fushën e saj. Egnatia, skuadra pa shumë pretendime u ka dhënë beratasve një leksion duke u kujtuar se futbolli luhet deri në minutën e fundit, duke përmbysur gjithçka në minutën e 90’ të takimit. Në fazën e parë Tomori pati fituar bindshëm në Rrogozhinë ndaj një Egnatie që ishte në shpërbërje e sipër, ndërkohë që fitoren në Berat e kishte menduar të lehtë. Takimi nisi i qetë dhe për mese dhjetë minuta skuadrat testuan njera – tjetrën duke e përqëndruar lojën në kufijtë e mesfushave respektive, ku u vu re një epërsi e lehtë e vendasve që kërkonin të shënonin gol nëpërmjet kundërsulmeve të befasishme. Mile në këtë takim, përdori një skemë ndryshe nga herët e tjera kun ë mbrojtje ishin rreshtuar tre lojtarë me përvojë si Aliaj, Fani e kapiteni Dino, ndërkohë që mesfusha ishte e blinduar nga pesë futbollistë e në vijën sulmuese ishin vendosur Lamnica e Veleshnja. Një zgjidhje kjo e drejtë nëse do të gjykojmë se objektivi i beratasve ishte vetëm fitorja. Por edhe Branica, në anën tjetër u kendërpërgjigj me një vendosje të drejtë të lojtarëve në fushë duke përforcuar mbrojtjen dhe duke besuar në kundërsulmin dhe aftësitë e shënuesit me përvojë Rexha, i cili nuk ishte në një ditë të mirë. Pjesa e parë nuk pati ndonjë episod për tu mbajtur mend me përjashtim të minutave 13 dhe 43 kur Arbri ka patur dy raste të pastra por që janë neutralizuar nga portieri mik Kocani. Pjesa e parë i çoi skuadrat në dhomat e zhveshjes me rezultatin e bardhë 0:0 dhe të dy trajnerët i instruktuan futbollistët për të gjetur golin e munguar. Pikërisht me këtë motiv djemtë e Miles shtojnë sulmet në drejtim të portës mike dhe në minutën e 52’ pas një aksioni perfekt, harkimi i mesfushorit Dalipi, më i miri për beratasit, gjen të lirë kapitenin Dino i cili zhytet bukur dhe mposht portierin Kocani duke i dhënë Tomorit epërsinë.  Pas golit. Tekniku Branica bën 3 zëvëndësime, nxjer nga loja Roshin, Vojën dhe Elezin dhe hedh në fushë Cekën, Osmanin dhe Toskun, me qëllim që të freskonte repartin e mesfushës dhe të sulmit. Ndërkohë Mile vazhdon të luajë me të njëjtin formacion të pjesës së parë dhe kërkon me insistim golin e dytë dhe të sigurisë. Madje në minutat 67’, 72’, 74’, 89’, Tomori ka qënë fare praën golit të dytë, por Prela, Arbri dhe Veleshnja nuk kanë mundur të shënjestronin portën edhe për meritë të portierit mik Kocani, i cili ishte në një ditë të mirë. E kur Tomori kërkonte golin e sigurisë, tek disa lojtarë u vunë re shënja lodhje dhe nga kjo përfituan miqtë që nisën të organizohen në kërkim të golit të barazimit. Në minutën e 79’ Hysenaj ka lëshuar një silurë të vërtetë që ka tronditur traun horizontal të Bytyçit dhe topi pasi është përplasur në tokë është larguar nga mbrojtësit. Kur Mile po kryente ndërrimet për të fituar kohë, miqtë përfitojnë nga një rrëmujë në zonë dhe Maho, futbollisti më i mirë për të dyja skuadrat shënon golin e barazimit duke shtangur tifozërinë vendase, e cila priste vërshëllimën e gjyqtarit Velçani. Një gol që ndoshta do të kujtohet gjatë, dhe që i ka hequr Tomorit një trepikësh që do të përbënte një garanci më shumë për luftën për në Ligën Superiore. Një barazim që kënaqi miqtë dhe hidhëroi vendasit.

Opinionet
K.Mile, Tomori:

S. Branica, Egnatia: “ Kishim ardhur për një ndeshje të vështirë të cilën e kishim vlerësuar maksimalisht, pasi dihet që Tomori është një skuadër që luan fort dhe pretendon më shumë se san e. Mendoj se barazimi ishte i merituar për faktin që skuadra nuk u demoralizua por e kërkoi golin deri në minutën e fundit duke u kujtuar vendasve se loja mbaron kur bie bilbili i fundit i gjyqtarit. Ishte nje rezultat i drejtë që gjithsesi na kënaq”

K. Mile, trajner i Tomorit: “Luajtëm me kujdes dhe u ndëshkuam krejt pa pritur, gjë që tregon se skuadra ka nevojë për qetësi e qëndrueshmëri. Është një barazim që na prish planet tona, por që gjithsesi duhet pranuar si i merituar nga skuadra mike. Tashmë na duhet të besojmë për një kthesë tërësore në takimet e ardhshme, në të kundërtën do të rrezikojmë objektivin tonë”
Rushan Dosti
Pas humbjes
“Tomori” humbet me “Kastriotin” në takimin e luajtur në Krujë 1-0. Renditja e tij nuk ka ndryshuar, është përsëri në vendin e katërt në grupin e skuadrave pretenduese për të kaluar në ligën superiore.


Dy skuadra më poshtë tyre që kanë fituar, janë afruar disi me këto 4 skuadra pretenduese. Në ndeshjet e javës së ardhshme nëse këto dy skuadra  i mbyllin me fitore, atëherë shtohet numri i pretenduesve për në superiore. Çdo gjë mund të ndodhë. Objektivi i “Tomorit” bëhet më i vështirë dhe kampionati për opinionin sportiv të vendit bëhet më i bukur.


Duke patur parasysh informacionin që na kanë dhënë për ndeshjen e “Tomorit” në Krujë, se futbollistët tanë luajtën mirë dhe se një barazim ishte krejtësisht i merituar, duke patur parasysh gjithashtu se gjyqtari i ndeshjes ishte i njëanshëm dhe jo korrekt, kuptohet që ekipi ynë qëndron në pozita të një morali të lartë psikologjik që me  siguri do ta reflektojë edhe në ndeshjet e ardhshme, të cilat pas takimit të kësaj jave në Berat me Rogozhinën bëhen edhe më të vështira.

Vlash Pambuku

Më pyeti një sportdashës për emrin e poligonit të qitjes

Në bisedë një sportdashës më pyeti se cili do të ishte mendimi im lidhur me emrin e poligonit të qitjes në Berat.

-Vangjel Shkurti, do të dëshiroja të jetë emri i poligonit, -i them. Këtë mendim kishte edhe sportdashësi.


-Është një shpërblim, -i them, -i asaj pune për më shumë se gjysmëshekulli plot vrull, pasion, e sakrifica jo vetëm për sportin e qitjes, por në përgjithësi për fizkulturën e sportin lokal e kombëtar. Emri i tij në poligon është emër i goditur, shpërblim i trajnerit që i përkushtuar, me ide të qarta dhe pretendime për cilësinë e sportit të qitjes, u bë nismëtar i  grupit për ndërtimin e poligonit të ri. Dhe është pikërisht ky poligon që i ka dhënë dhe po i jep frutet në sportin e qitjes.


Së fundi, i them të nderuarit sportdashës, se Vangjeli nuk pati asnjë fitim financiar personal veç se ngriti më lart emrin e tij që nderohet dhe respektohet nga të gjithë.


Ja, pra, përse poligoni sportiv “Vangjel Shkurti”, do të tingëllojë më bukur, do të zgjojë më shumë kujtime e mbresa, pasi është më i godituri.

V. P.

Foto që ngjall dy lloj mbresa
Çdo foto të fiksuar vite më parë kur e shikon pas një kohe, të ngjallë kujtime e mbresa nga më të ndryshmet, të këndshme e jo të këndshme. Ka raste se e njëjta foto, si kjo që po botojmë më poshtë, i ka të dy rastet që përmendëm më lart.
Mbresa e këndshme e kësaj fotoje

Në Berat para ndeshjes “Tomori”- “Shqiponja” në vitin 1951 kanë dalë dy futbollistët e “Tomorit” kapiteni i ekipit Piro Xheblati dhe sulmuesi Bajram Qojle me gazetarin sportiv Vangjel Kasapi.


Është një kujtim i bukur.


Vangjelin e kam njohur nga afër, kemi qenë në një shkollë, në atë të Mangalemit. Ishte lexues i rregullt  i gazetës “Sporti”. Sportdashës që pasdite ndiqte dhe stërvitjet e “Tomorit”.


Gazetar kompetent, objektiv, korrekt dhe me nivel në komentet e ndeshjeve.


Në vitin 1958 largohet në Tiranë. Tashmë ushtarak në pension me gradë shkencore.


Ja edhe mbresa jo e këndshme:


Po ta shikoni me kujdes foton, do të vini re se në fanellën e sportit është shkruar shkronja P (Është emri i shkurtuar Puna). Të gjitha ekipet e Shqipërisë, veç “Partizanit”, kishin emrat “Puna”, apo “Dinamo” ose “Spartaku” (duke u shtuar emri i qytetit). Pra, ishin  hequr emrat e bukur me tradita dhe me kuptime, “Tomori”, “Vllaznia”, “Besa”, “Skëndërbeu”, “Teuta” etj. Jo vetëm kaq, stemat, emblemat, flamujt e klubeve sportive ishin lënë pas dore dhe e gjithë kjo nuk ishte gjë tjetër, veçse një huazim i kopjuar nga jashtë, që shëmtonte e prishte traditat e bukura të sportit shqiptar.


Ja, kjo ishte mbresa jo e këndshme që na i jep kjo foto.
Vite kur vajzat luanin hendboll
Brezi ynë i ri ka dëgjuar të flitet shpesh se në Berat ka pasur ekipe volejbolli e basketbolli, pjesëmarrës në veprimtari kombëtare, si edhe për jehonën që ato kanë bërë. Kam bindjen se shumë prej tyre nuk dinë që në qytetin tonë ka pasur edhe ekipe hendbolli për femra. Dhe kjo pa dyshim është dëshmi, se në qytetin tonë ushtroheshin larmi sportesh, pra, kishte më shumë sporte të ngritura nga sa është numri i sporteve, ndërsa sot ndodh krejt e kundërta.

Por edhe hendbolli i  femrave u fshi nga lista e sporteve. Dhe kjo për sportdashësit është e kuptueshme se sa më pak sporte të ketë, aq më pak telashe ka, pavarësisht se sportdashësit preferojnë këto lloje sporti që krijojnë spektakël dhe tifozëri.


Sigurisht se sporti i hendbollit është i lidhur edhe në shkallë kombëtare dhe që lart këtij sporti i është hequr viza. Kështu si po veprohet, mund të ndodhë e  s’është çudi, që të mbyllet edhe ndonjë sport tjetër.

